
ABA BƆNE NO

 Anadwo yi mayi asɛm tiaa bi, anaasɛ akenkansɛm tiaa bi a,
sɛ Awurade pɛ a, yɛbɛgyina so akasa, afiri Ɔhotefoɔ Mateo

13:24 akɔpem 30. Bio nso me—mepɛ sɛ me kenkan firi 36 kɔpem
40, wɔ berɛ tiaa yi mu. Afei Ɔhotefoɔ Mateo, ti 13, ɛfiri nyiyimu
24 wɔ Ɔhotefoɔ Mateo ti 13 no. Tie Asɛm no akenkan no yie. Me
nsɛm bɛyɛ kwa, na mmomNensɛm renyɛ kwa.

Ɔbuu wɔn bɛ foforɔ bi, kaa sɛ, ɔsoro ahennie No te sɛ
onipa bi a ɔguu aba pa n’afuo mu:
Na ɔdaeɛ no, ne tamfo ba bɛguu wura bɔne bi ayuo no

mu, na ɔfirii hɔ kɔeɛ.
Na ɛyii ahahan, na esoo aba no, na wura bɔne no nso

daa adie.
Na afuowura no nkoa baa ne nkyɛn bɛbisaa no sɛ,

Owura, ɛnyɛ aba pa nawoguu no w’afuo no mu? na wura
bɔne yi deɛ ɛfiri he?
Na ɔka kyerɛɛ wɔn sɛ, ɔtamfoɔ Bi na wayɛ saa. Na

nkoa no bisaa no sɛ, Ɛnneɛ wopɛ sɛ yɛkɔ…kɔboaboa
ano anaa?
Ɛnna ɔse, Dabi; anyɛ a moreboaboa wura bɔne no ano

a, na moatu ayuo no bi afra mu.
Momma ne mmienu no nyinaa nyini nkɔsi twa berɛ:

na twa berɛ no mu Mɛsoma twafoɔ no sɛ, Mommboaboa
wura bɔne no ano kane, na monkyekyere no afiafi mma
wɔnkɔhye: na ayuo no deɛ mommboaboa ano nkɔgu san
no so.

2 Wo hunuui, “Mommoaboa wura bɔne no ano kane, na
monkyekyere no afiafi”? Seesei, merekenkan yei, biribi
nwanwasoɔ bi baa me nkyɛn berɛ a na me te Catalina Mmepɔ
no so anadwo bi, wɔ mpaebɔ mu. Na me dwenee sɛ, “ɛhe na
mɛtumi anya asɛm bi a mɛtumi de akasa afa deɛ me pɛ sɛ meka
no anadwo yi ho?”
3 Na mekɔ hwehwɛe hunuu asɛmfua diskrɛpansi, enti menyaa
nsɛm asekyerɛ nwoma na me hwehwɛɛ asɛmfua diskrɛpansi
nkyeraseɛ. Na ɛkyerɛ sɛ “woredua ntawantawa,” anaa—anaa,
“ɛyɛ abirabɔ,” sɛdeɛ Webster kaae no, “woredua ntawantawa,
biribi sononko,” anaa, “ɛne deɛ ɛwɔ hɔ dada no bɔ abira.” Enti
me dwenee ho sɛ, anadwo yi asɛm ti no, mɛfrɛ no: Aba Bɔne No.
Na mewɔ ahotosoɔ sɛ Awurade bɛhyira N’Asɛm so seesei berɛ a
yɛrebɛne No no.
4 Na yɛnimnso sɛ Ɔkyerɛɛmu,wɔ nyiyimu 36 na—na ɛrekɔpem
43, sɛdeɛ saa aba yi nyiniiɛ. Na berɛ a yɛaduru ha yi, momma
yɛnkenkane ɛno nso, nyiyimu 36 seesei nkɔpem 43.

Na berɛ a Yesu maa nkurɔfoɔ akuakuo no kɔɔeɛ no,
Ɔkɔɔ fie: na n’asuafoɔ no baa ne nkyɛn, bɛbisaa sɛ, Kyerɛ
yɛn afuo mu wura bɔne ho bɛ no ase.
Na Ɔbua see wɔn sɛ, Deɛ ɔgu aba pa no ne onipa Ba

no;
Na afuo no ne wiase; aba pa no ne ahennie no mma; na

wura no ne ɔbɔnefoɔ no mma;
Ɔtamfoɔ no a ɔguiɛ no ne ɔbonsam; twa berɛ no ne

wiase awieeɛ; na twafoɔ no ne abɔfoɔ.
Enti sɛdeɛ wɔboaboa wura no ano na wɔde ogya hyeɛ

no; saa ara na ɛbɛyɛ wiase yi awieeɛ.
Onipa Ba no bɛsoma n’abɔfoɔ, na wɔakɔboaboa

suntidua nyinaa ano afiri n’ahennie mu, ne wɔn a wɔdi
nsɛmmɔne nyinaa;
Na wɔde wɔn akɔgu ogyamu, ogya fononoo mu: na ɛhɔ

na ɔsuu, anaa agyadwoɔ ne setwɛre wɔ.
Ɛnna ateneneefoɔ no bɛhyerɛn sɛ owia wɔ wɔn Agya

ahennie mu. Deɛ ɔwɔ aso no…ma no ntie.
5 Yei yɛ Yesu a ɔrekyerɛ bɛ no ase, Ɔno ara ankasa, ne saa nti
yɛnim sɛdeɛ aseɛ kyerɛ. Na seesei berɛ a yɛrebɛne yei, ɛyɛ aba
no dua ne—ne twa no, afei Ɔrekyerɛ aseɛ. Na afei me gyedi sɛ na
Yesu rebu saa bɛ yi wɔ Ne berɛ so, mmom na ɛrekyerɛ sɛ ɛbɛyɛ
hɔ saa wɔ wiase awieɛ, anaa, berɛ awieɛ, a ɛyɛ ɛnnɛ da yi. Na me
gyedi sɛ saa anadwo yi asɛmpɔ ketewa yi yɛ paa ma dɔn a yɛ te
mu yi, ɛfiri sɛ Yesu paee mu kaa wɔ ha sɛ “moaboano no bɛyɛ hɔ
wɔ wiase awieɛ,” saa na awieɛ no bɛyɛ; ayuo no moaboano, ne
wura no moaboano ne wɔn hyeɛ, na wafa ayuo no akɔ Ahennie
no mu. Name gyedi sɛ na ɛyɛ saa kwan yi so.
6 Na Twerɛsɛm foforɔ di me kan kɔ saa gyedie yi mu, matwerɛ
wɔ ha, ɛyɛ Mateo 24:24, baabi a ɛka sɛ, ɔrekasa fa—aba no—
aba bɔne no ho no. Yesu kaa sɛ ne mmienu no bɛbɛn ho ara sɛ
ɛbɛdaadaa wɔn a Wɔayi wɔn no mpo sɛ ɛbɛtumi ayɛ yie a. Ɛte
saa pɛpɛɛpɛ.
7 Twerɛsɛm no mu baabi nso wɔ hɔ a wɔatwerɛ sɛ, osuo tɔ gu
ateneneefoɔ ne wɔn a wɔntene so.
8 Mekaeme suahunu a ɛdi kan wɔ berɛ a me baa Pɛntekostefoɔ
ntam. Na me wɔ Mishawaka, Indiana. Na me wɔ nhyiamu kɛseɛ
bi ase, hyiadan a ɛbɛyɛ sɛ ɛha, baabi a na Atifi ne Anafoɔ abɛdi
ahyia. Ɛfiri sɛ saa mmerɛ no, na ɛyɛ nnipa mu nyiyimu berɛ no,
na ɛsɛ sɛ wɔhyia soro hɔ. Nawɔyɛ anuanomPɛntekoste kuo kɛseɛ
mmienu. Namenteewɔn ho asɛmda anaamenhyiaawɔn da. Berɛ
a ɛdi kan a metee sɛ wɔreka kasa foforɔ. Na santene no awieɛ, wɔ
nhyiamu no…Me na menka wɔn ho nti, na me yɛ Baptist sɔfoɔ
aberantewa, me tenaa akyire nohoaa. Na mekae berɛ a ɛdi kan a
metee sɛ obi reka kasa foforɔ, na me nnim deɛ—deɛ na ne nyinaa
kyerɛ. Na afei saa mmarima mmienu yi, nko ara, na wɔte animu,

baako kasa wɔ kasa foforɔ mu na ɔfoforɔ no akyerɛ deɛ ɔbarima
no kaeɛ no ase. Ɛyɛ paa, me hyɛɛ aseɛ hwɛɛ Twerɛ Kronkron
mu yie paa sɛdeɛ mɛtumi biara, ɛhɔ ara, na mehunuu sɛ adeɛ no
yɛ Twerɛsɛm. Ɛno ne adeɛ pɔtee a Twerɛsɛm no, deɛ Honhom
Kronkron no bɛyɛ.
9 Ɛyɛ, ɛbɛyɛ da baako akyiri no…Saa anadwo no nam’akoma
mu reworoso sei. Me daae wɔ aburofuo bi mu. Na me nni sika
dodoɔ a ɛbɛtumi ama manya m—m—mpa, nso na mewɔ sika a me
de bɛkɔ fie, enti menyaa koose bi, a adi nna kakra, anaa rolls, a
ɛyɛ, na ɛyɛɛ m’anɔpaduane. Na wɔmaa me kwan sɛ me ne wɔn
nnidi, mmom na me nni sika a mɛtua. Wɔ saa berɛ no, na ɛyɛ
ahokyerɛ berɛ, 1933, saa na na ɛteɛ—na ɛyɛ den paa yie. Enti
menyaa adwene sɛ, “Ɛyɛ, me…me mpɛ sɛ me ne wɔn bɛdidi,
mmomme pɛ sɛmehunu deɛwɔwɔ.Wɔwɔ biribi ame nni bi.”
10 Enti saa anɔpa no me…wɔbisaa me, “Asɔfoɔ nyinaa
mommra asɛnka adwa no so na mommɛyi mo ho adi, deɛ wo yɛ,
baabi a wo firi.”
11 Ɛyɛ, me—me kaa sɛ, “William Branham, ɔsɛmpakani,
Jeffersonville,” na me tenaa ase. Ɛyɛ, saa berɛ no na me ne ɔsɔfoɔ
kumaa koraa wɔ asɛnka adwa no so. Na da a ɛdisoɔ no wɔfrɛɛ
me sɛ me mmɛkasa wɔ asɛnka adwa no so. Na mekasa wieeɛ no,
adɛn, yɛn ani gyee yie, na mehyɛɛ aseɛ sɛ merehyia nnipa ahodoɔ
awɔreto nsa frɛmewɔwɔn asɔremu. Ɛno akyiri a wɔn…
12 Ɛno akyiri no, adɛn, me nyaa adwene bi, “Sɛ anka mɛtumi
akɔ baabi a saa mmarima mmienu yi a wɔkaa kasa foforɔ na
wɔkyerɛɛ aseɛ no wɔ no a!” Deɛ na ɛrehyehye me wɔ m’akoma
mu ne no, na me hia no paa. Ɛyɛ, sɛdeɛ madikan aka akyerɛ mo
no, ɛyɛ akyɛdeɛ sima bi a ɛrekɔso. Monim sɛ, akyɛdeɛ ne ɔfrɛ deɛ
adwensakyera nni mu, ɛka wo ho wo nkwa nna nyinaa, woahu,
wɔde wo obi, sɛ ɛyɛ Nyankopɔn akyɛdeɛ a. Enti aberɛ nyinaa
me, ɛfiri berɛ a me sua, na ɛwɔ me so berɛ biara, nnipa a wɔnim
me nyinaa, nim sɛ ɛyɛ nokorɛ. Ɛyɛ, sɛ medwenee…Na me nnim
sɛdeɛ ɛteɛ saa berɛ no, ɛyɛɛ sɛ nea ɛyɛ anisoadehunu, name nnim
sɛdeɛ ɛteɛ saa berɛ no. Mmom me dwenee sɛ, “Sɛ anka mɛtumi
akasa wɔn ho a!” Ɛyɛ, na honhom a na ɛwɔ dan no mu kyerɛ
pefee sɛ ɛyɛ Nyankopɔn Honhom.
13 Enti me—me nyaa wɔn mu baako ne no kasae, na mebisaa
no nsɛmmisa kakra, na na ɔyɛ Kristoni mapa. Na akyinyeɛ biara
nni ho, sɛ saa barima no yɛ gyedini mapa. Na ɔbarima a ɔdi hɔ
no, berɛ a me kasaa ne ho no, sɛ na mahyia nyaatwom ni pɛn a,
na ɔyɛ ɛmu baako. Saa barima no na ɔyɛ obi ankasa a…Na ne
yere yɛ ɔbaa a ne tiri nwi yɛ kɔkɔɔ, na ɔne obi wɔ mma…ɔne
ɔbaa a ne tiri nwi yɛ tuntum wɔ mma mmienu. Na me dwenee
ho sɛ, “Afei, seesei ɛdeɛn na aka? Ɛno nie, me—mayɛ basaa. Me
yɛ obi a me nyinasoɔ yɛ asɛm no nko ara; ɛsɛ sɛ ɛyɛ Asɛm no,
anaa ɛnyɛ nokorɛ. Na saa Honhom no nie, baako bobom, sɛdeɛ
me nim biara, a ɛyɛ nokorɛ; na ɔfoforɔ no nso nnyɛ papa koraa;

nanso Honhom no ahwie agu wɔn baanu so. Seesei, ɛbɛyɛ dɛn na
saa bɛtumi ayɛ hɔ?” Me, ɛhaa me yie.

14 Mfie mmienu akyiri no, na merebɔ mpaeɛ wɔ abodan bi a me
kɔ bɔ mpaeɛ wɔ mu. Na abodan no mu ayɛ mfuturo, enti awia bi
me pue firii hɔ, na me deme Twerɛ Kronkron no too dua bi so, na
mframa bɔɔ No bue kɔɔ Hebrifoɔ, ti 6. Ɛhɔ kaa sɛ, awieɛ nna no
mu no, sɛdeɛ ɛbɛyɛ sɛ yɛfiri Nokorɛ no ho hwe ase na yɛredane
yɛn ho bio akɔ adwensakyeramu a, na bɔne ho afɔrebɔ nni hɔ bio,
na sɛdeɛ nkasɛɛ ne hwerɛmo, a abɛn nuabɔ, a n’awieɛ ne ɔhyeɛ;
nanso osuo tɔ gu asaase so, berɛ biara, na ɛnonom no, na ɛsiesie
no; mmom nkasɛɛ ne hwerɛmo no deɛ wɔbɛpo, na wɔbɛboaboa
ayuo no ano. Name dwenee sɛ, “Ɛyɛ, ɛyɛmframa na ɛbɔɔe a abue
mu.” Ɛyɛ, me de Twerɛ Kronkron no too hɔ bio. Na me dwenee
sɛ, “Ɛyɛ, seesei mɛ…” Na mframa no bɔɔe na ɛbuee Ne mu. Yei
kɔɔ somprɛnsa. Name dwenee sɛ, “Ɛyɛ, seesei, ɛyɛ nwanwa.”

15 Na afei me sɔreeɛ no, name dwenee sɛ, “Awurade, deɛn nti na
Wobue TwerɛKronkron nomame sɛme nkenkan yei, me…berɛ
a me duruu hɔ no, baabi a ‘nkasɛɛ ne hwerɛmo, a abɛn nuabɔ, a
n’awieɛ ne ɔhyeɛ’?” Me dwenee ho sɛ, “Ɛdeɛn nti, na Wobuee hɔ
maame?” Na ayɛ sɛ merehwɛ abɔntene…

16 Seesei, saa anisoadehunu ahodoɔ yi ankasa na ɛba wɔ berɛ
a yɛn ahoɔden nnka ho. Yei yɛ Nyankopɔn. Wo hunu? Mehwɛe
na mehunuu asase bi a eretwa ne ho wɔ m’anim, na mehunuu
sɛ ayɛ sɛ deɛ wafuntum asase no. Ɔbarima bi nso hyɛ atadeɛ
fitaa, a ɔnam regu ayuo. Na ɔnante faa asase ano wieeɛ akyiri
no; ɔbarima bi nso baae, a ne ho yɛ hu, na ɔhyɛ atadeɛ tuntum,
na ɔreto wura bɔne aba pete asase no nyinaa so. Wɔn baanu no
boom fifiriiɛ yii ahahan. Na berɛ a wɔyii ahahan no, sukɔm dee
wɔn baanu no, ɛfiri sɛ na wɔhia osuo. Na ayɛ sɛ wɔn mu biara
rebɔ mpaeɛ, wɔ berɛ a wasi wɔn tiri ase kakra, “Awurade, ma
osuo ntɔ, ma nsuo ntɔ.” Na mununkum kɛseɛ bi puee, na osuo tɔ
guuwɔn baanu so. Berɛ a ɛyɛɛ saa no, ayuo nketewa no huruui na
wɔfirii aseɛ kaa sɛ, “Ayeyie nka Awurade! Ayeyie nka Awurade!”
Na wura bɔne no nso huruui saa berɛ no ara, kaa sɛ, “Ayeyie nka
Awurade! Ayeyie nka Awurade!”

17 Na afei wɔkyerɛɛ anisoadehunu no ase: Osuo tɔ gu wɔn a
wɔtene ne wɔn a wɔnntene so. Honhom korɔ no ara bɛtumi
ahwie wɔ nhyiamudie bi ase, na obiara redi ahurusie wɔ mu:
nyaatwomfoɔ, Akristofoɔ, ne obiara a ɔka ho. Ɛyɛ nokorɛ paa.
Nanso ɛdeɛn ne no? Wɔn aba na wɔde bɛhu wɔn. Wohunu? Saa
kwan no nko ara so na wɔde bɛhu wɔn.

18 Afei wo hunu saa seesei, berɛ a wuram aduaba bi, anaa
wuram ayuo ne aba bi ɛtɔ berɛ bi a ɛyɛ ne ho sɛ nokorɛ deɛ, efie
aba, ɛsɛ no ara sɛ ɛbɛdaadaawɔn aWɔayi wɔn nompo.Me dwene
sɛ yɛ te berɛ no ara mu, berɛ a ɛsɛ sɛ yɛka asɛm na yɛkasa fa saa
nnoɔma yi ho.

19 Hyɛ no nso wɔ nyiyimu 41, baanu no sɛ paa, ɛsɛ paa wɔ
nna yi awieɛ kɔpem sɛ Wɔannyɛ…Wɔanntumi annyina asafo
bi so sɛ wɔnyiyimu, te sɛ, Mɛtɔdisfoɔ anaa Baptisfoɔ, anaa
Pɛntɛkostefoɔ, sɛ wɔnyiyi mu. Ɔkaa sɛ, “Ɔbɛsoma N’abɔfoɔ ama
wɔakɔ yiyi wɔn mu.” Ɔbɔfoɔ na ɔde nkyekyɛmu no reba, ntetemu
a ɛda papa ne bɔne ntam. Na obiara rentumi nnyɛ saa gye
sɛ Awurade Bɔfoɔ. Ɔno ne Nea ɔbɛkyerɛ deɛ ɛyɛ ne deɛ ɛnyɛ.
Onyankopɔn kaa sɛ Ɔbɛsoma N’abɔfoɔ wɔ mmerɛ awieɛ. Ɛnyɛ
abɔfoɔ wɔ aha yi, mmom abɔfoɔ wɔ mmerɛ awieɛ, na wɔaboaboa
ano. Yɛnim sɛ yei ne twa berɛ a ɛreba seesei no. Afei, ɔbɔfoɔ
asekyerɛ paa ne “ɔsomafoɔ.” Na yɛhunu sɛ yɛ wɔ abɔfoɔ nson ma
asafo nson no, na seesei…dabi, asafommerɛ no nyinaamu.
20 Hyɛ no nso deɛ Ɔse wɔn a wɔgu aba no yɛ, na afei deɛ aba
pa no yɛ. Deɛ ɛdi kan, ɔgufoɔ no yɛ Ɔno, Nyankopɔn Ba no,
Ɔno na ɔkɔ guu Aba pa no. Na ɔtamfoɔ bi baa N’akyi, a ɔne
ɔbonsam, na ɔbɛguu aba bɔne, ɛwɔ Aba pa no guo akyi. Seesei,
me nnamfonom, saa adeɛ yi akɔ so firi berɛ a yɛnyaa wiase. Saa
pɛpɛɛpɛ. Ɛfirimfitiaseɛ no nyinaa, saa adeɛ yi ara na ɛhyɛɛ aseɛ.
21 Afei Ɔkaa sɛ, “Nyankopɔn Aba no, Nyankopɔn Asɛm no.”
Yesu kaa no, wɔ baabi, sɛ “Asɛm no yɛ Aba.” Na aba biara
bɛwo sɛdeɛ ne su teɛ. Na afei sɛ Kristoni, Nyankopɔn mma,
Ahennie no mma abɛyɛ Nyankopɔn Aba deɛ a, ɛneɛ na ɛsɛ sɛ
wɔyɛ Nyankopɔn Asɛm, Nyankopɔn Asɛm a ada adi wɔ berɛ
a wɔte mu, ama saa berɛ no so bɔhyɛ Aba no. Onyankopɔn de
N’Asɛm maae mfitiaseɛ no, na berɛ biara nyaa n’Aba, ne berɛ, ne
bɔhyɛ ahodoɔ.
22 Afei, berɛ a Noa baeɛ no, na Ɔno ne Nyankopɔn Aba,
Nyankopɔn Asɛmma saa berɛ no.
23 Berɛ a Mose baeɛ no, na ɔrentumi mfa Noa nkransɛm amma,
ɛrennyɛ adwuma, ɛfiri sɛ na ɔno ne Nyankopɔn Aba wɔ saa
berɛ no.
24 Afei berɛ a Kristo baeɛ no, wɔanntumi amma wɔ Noa anaa
Mose berɛ so; na ɛyɛ Ɔno ne berɛ, a na ɔbaabunu bɛnyinsɛn na
wawo Ɔbabanin, na Ɔno na ɔbɛyɛMessaia no.
25 Seesei, Luther berɛ atwam, Wesley berɛ (Mɛtɔdist berɛ), wɔ
berɛ no nyinaa mu, ne Pɛntɛkoste berɛ, na berɛ biara wɔma no
ne bɔhyɛ Asɛm. Na nkurɔfoɔ a wɔwɔ saa berɛ no so, a wɔbɛda saa
bɔhyɛ Asɛm no adi no, wɔn ne saa berɛ no so Aba no, sɛdeɛ Yesu
kaa wɔ ha no, “Wɔn ne Ahennie no mma.” Ɛyɛ nokorɛ. Honhom
Kronkron da ne ho adi redi dwuma wɔ Ne mma mu a wɔn ne saa
Ahennie no Aba wɔ saa berɛ no mu.
26 Hunu sɛ, aba bɔne no ne deɛ, ɔtamfoɔ no, Satan, ɔno na
ɔguu mpaepaemu, anaa—aba bɔne no, ɔno na ɔdifɔ sɛ ɔreyɛ saa
adebɔne no. Satan guu n’aba firi mfitiaseɛ no, berɛ a Nyankopɔn
de Ne nnipa a ɔdi kan de wɔn baa asase so. Adam, na ɛwɔ mu, sɛ
na ɔnnim sɛ—sɛ nimdeɛ bi wɔ hɔ fa nokorɛ bi ho, ne deɛ ɛfa papa
ne bɔne ho, na ɔmmɛ duruu saa tebea no.

27 Mmom yɛ hunu sɛ, Onyankopɔn de N’Asɛm maa Ne mma
sɛ ɛnyɛ Ahobanmmɔ ma wɔn. Wɔn…Yɛnni Ahobanmmɔ biara
gyesɛ Nyankopɔn Asɛm no. Ɛno ne yɛn Ahobanmmɔ. Topaeɛ
biara nni hɔ, huntabea biara nni hɔ, baabiara nni hɔ a yebɛsie,
Arizona anaa California nni hɔ, anaa baabiara a ɛte saa; yɛwɔ
Ahobanmmɔ baako pɛ, na ɛno ne Asɛm no. Na Asɛm no bɛyɛɛ
honam na ɛbɛtenaa yɛn mu, a ɛne Yesu Kristo. Ɔno ne yɛn
Ahobanmmɔ baako pɛ. Sɛ yɛwɔ Ne mu a, asiane anaa amaneɛ
rento yɛn.
28 Bɔne mpo wɔmmu ntia nokorɛ gyedini. Na wonnim saa? Deɛ
Nyankopɔn awo no no, ɔnyɛ bɔne, ɔrentumi nnyɛ bɔne. Wahu?
Wɔmmu ntia no mpo. Deɛn ntira, Dawid kaa sɛ, “Nhyira ne
onipa a Nyankopɔn mmu bɔne nngu ne soɔ.” Berɛ a wo wɔ Kristo
mu no, wo nni akɔnnɔ a wo de yɛ bɔne. “Asɔrefoɔ a, wate wɔn
ho prɛko no, nni bɔne ho ahonim bio,” wo nni akɔnnɔ mma
no. Seesei, wiase mu deɛ, wobɛtumi ayɛ ɔdebɔneyɛni; nanso,
Nyankopɔn fa mu deɛ, wonyɛ saa, ɛfiri sɛ wo wɔ Kristo mu.
Ɛbɛyɛ dɛn na wo bɛtumi ayɛ ɔdebɔneyɛni wɔ berɛ a wo wɔ obi
a ɔnni bɔne mu, na Nyankopɔn hunu Ɔno a wo wɔ Ne mu no
nkoa ara?
29 Seesei yei ne twa berɛ no. Mfitiaseɛ no, berɛ a Nyankopɔn
guu N’Aba wɔ asase so no na Ɔde wuraa N’emma akoma mu no,
N’abusua no, sɛ wɔnkora saa Asɛm no so no, na ɛno nkoa ara ne
wɔn ahobanmmɔ, monkora saa Asɛm no so! Ɛha yi na ɔtamfoɔ
no baeɛ na ɔbuu saa ban no, ɛne sɛ ɔguu aba bɔne no, a ɛne
NyankopɔnAsɛmno bɔ abira. Sɛ na ɛno yɛ aba bɔnewɔmfitiaseɛ
no a, saa ara na ɛteɛ nnɛ. Biribiara a ɛde biribi bɛka Nyankopɔn
Asɛm ho no, ɛyɛ aba bɔne ara! Me mmfa ho ne baabi a ɛfiri reba,
sɛ ɛfiri kuo mu o, sɛ ɛfiri asraafoɔ mu o, sɛ ɛfiri amanyɔ tumi mu
o, biribiara a ɛneNyankopɔnAsɛmbɔ abira no, yɛ aba bɔne no.
30 Sɛ onipa bi sɔre gyina na ɔka sɛ ɔyɛ Ɔsɛmpakani, na ɔka sɛ
“anwanwadeɛ nna no atwa mu a,” ɛno ne aba bɔne no. Sɛ onipa
bi sɔre gyina na ɔka sɛ ɔyɛ ɔsɔfoɔ, ɔhwɛfoɔ wɔ asafo bi a ɛwɔ
baabi, na ɔnnye nni sɛ Yesu Kristo te sɛ deɛ ɔteɛ wɔ biribiara mu
(gye sɛ ne honam fam nko), te saa nnora, nnɛ, ne daapem a, ɛno
ne aba bɔne no. Berɛ a ɔka sɛ “anwanwadeɛ ne asomafoɔ berɛ
no atwa mu a,” ɛno ne aba bɔne no. Sɛ ɔka sɛ, “Nyankopɔn mu
ayaresa biara nni hɔ a,” ɛno ne aba bɔne no. Na ɛno na ayɛ wiase
nyinaa ma. Abunkam so na ɛremia ayuo no.
31 Yɛhunu sɛ ɔgufoɔ no a ɔdiikan guu aba bɔne no wɔhyɛɛ no
nso sɛ “ɔbonsam no,” na yɛnim no saa, wɔ Genesis 1. Seesei
yɛhunu, na ɛha wɔ—wɔ Mateo Nwoma no, ti 13 no, Yesu gu so
hyɛ biribiara a ɛtia N’Asɛm nso sɛ ɛyɛ “ɔbonsam no.” Na 1956 yi,
biribiara a ɛgu aba bɔne no, a ɛneNyankopɔnAsɛm awatwerɛ no
bɔ abira no, anaa sɛ wɔde obiara nkyeraseɛ bɛma No no, ɛyɛ aba
bɔne no. Onyankopɔn renhyɛ no animuoyam. Ɔrentumi. Ɛremfra.
Ɛrennyɛ da. Ɛte sɛ sinapi aba; ɛne biribi foforɔ biara rennfra,

worentumi mfa mfra aba foforɔ biara, ɛsɛ sɛ ɛyɛ adekann no ara.
Aba bɔne!
32 Seesei yɛhunu sɛ, berɛ a Nyankopɔn guu N’Aba wɔ Eden
turo mu hɔ no, yɛhunu sɛ ɛwoo Habel. Nanso berɛ a Satan guu
n’aba bɔne no, ɛwoo Kain. Ɔbaako woo teneneeni; ɔbaako woo
deɛ ɔnyɛ tenenee ni no. Ɛsiane sɛ Hawa tiee asɛm bɔne no, a ɛne
Nyankopɔn Asɛm bɔ abira no nti, na ɛno hyɛɛ bɔne ase maa no
danedanee ne ho nti, ɛnna adanedane firi saa berɛ no. Na yɛrenyi
ne nyinaa mfiri mu gye sɛ abɔfoɔ no ba bɛyiyi mu, na Nyankopɔn
fa N’emma kɔ Ahennie no mu, na wɔhye wura bɔne no. Hyɛ bobe
mmienu no nso.
33 Sɛ anka yɛbɛnya mmerɛ pii ama saa asɛm yi a, nanso
yɛrebobɔ deɛ ɛhia no so, sɛ deɛ yɛbɛtumi awura mpaebɔ mu ama
ayarefoɔ wɔ sima kakra a ɛwɔ yɛn anim yi.
34 Hunu sɛ, wɔn aba no yini bɔɔ mu pɛpɛɛpɛ sɛdeɛ Nyankopɔn
kaa no wɔ ha nso wɔ ti 13 no, wɔ yɛasuasɛm no mu anadwo yi,
wɔ Mateo, “Momma ne mmienu no nyinaa nyini.” Afei, Kain kɔɔ
Nod asase so, kɔ hwehwɛɛ yere faae, na ɔwareeɛ; na wɔkumm
Habel, na Nyankopɔn maa Set so sii na nan mu. Na awoɔ
ntoatoasoɔ no hyɛɛ aseɛ kɔɔ so, wɔ papa ne bɔne mu. Afei,
yɛhunu sɛ wɔka wɔn ho bɔ mu, wɔn mu biara, berɛ biara mu,
na ɛmaa Nyankopɔn…Ɛyɛɛ bɔne ara kɔsii sɛ ɛmaa Nyankopɔn
sɛee wɔn.
35 Mmom awieɛ no wɔnyinii kɔpem berɛ a saa aba mmienu no,
aba bɔne no ne Nyankopɔn Aba no, wɔn nokorɛ tiri no pueeɛ, na
ɛno na ɛkɔ wieeɛ wɔ Yuda Iskariot ne Yesu Kristo mu. Ɛfiri sɛ,
Ɔno ne Nyankopɔn Aba no, Ɔno ne Nyankopɔn abɔdeɛ mfitiaseɛ
no, Ɔnyɛ obiara sɛ Nyankopɔn. Na Yuda Iskariot nso wɔwoo no
sɛ ɔyera ba no, ɔfiri amanehunu kurom, ɔsane kɔɔ amanehunu
kurom. Yesu Kristo ne Nyankopɔn Ba no, Nyankopɔn Asɛm a
ada adi. Yuda Iskariot, nam aba bɔne so, na ɔyɛ ɔbonsam aba, a
ɔbaa wiase, na ɔgyina hɔ ma nnaadaa; sɛdeɛ na ɔteɛ wɔ mfitiaseɛ
hɔ no, Kain a, na ɔyɛ ne kanee agya.
36 Yuda deɛ ɔyɛɛ ne ho sɛ asɔrekɔni. Na ɔnnyɛ nokwarefoɔ paa.
Na ɔnni gyedie paa; anka ɔrennyi Yesu mma. Nanso, hwɛ, ɔno
na ɔguu saa aba bɔne no. Ɔsusuui sɛ ɔbɛtumi afa wiase adamfoɔ,
sika, na wafa Yesu nso adamfoɔ, nanso na aka akyiri sɛ ɔreyɛ
biribi afa ho. Berɛ a na dɔn no aba awieɛ no, berɛ a ɔyɛɛ saa
adebɔne yi no, ɔtraa ntetemu hyeɛ a na ɛda sɛ ɔrekɔ n’anim anaa
n’akyiri. Na ɛsɛ sɛ ɔfa kwan a wasi soɔ no so, sɛ ɔdaadaafoɔ.
Ɔguu aba bɔne no, ɔbɔɔ mmɔden sɛ ɔbɛnya animuoyam afiri kuo
akɛseɛ a na ɛwɔ saa berɛ no so, ɔne Farasiifoɔ ne Sadukiifoɔ nom.
Na ɔdwenee sɛ ɔbɛnya sika kakra, na nnipa pii no ani agye ne
ho. Ɛno na ɛmaa nnipa no pii kɔwuraa saa aba bɔne no mu,
wɔrebɔ mmɔden apɛ nnipa anim animuoyam! Momma yɛmpɛ
Onyankopɔn anim animuoyam, ɛnyɛ nnipa deɛ. Nanso yei ne nea
Yuda yɛeɛ berɛ a aba bɔne no yii ne tiri wɔ nemu.

37 Na yɛnim sɛ na Yesu ne Asɛm no, Ɔhoteni Yohane 1, kaa sɛ,
“Mfitiaseɛ no na Asɛm no wɔ hɔ, na Asɛm no ne Onyankopɔn na
ɛwɔ hɔ, na Asɛm no yɛ Onyankopɔn. Na Asɛm no bɛyɛɛ honam
na ɛbɛtenaa yɛn mu wɔ ha.” Afei, Asɛm no yɛ Aba, afei Aba no
bɛyɛɛ honam na ɛbɛtenaa yɛn mu.
38 Sɛ Yuda na na ɔyɛ ɔtamfoɔ no aba ne aba bɔne no a, ɛno
nso bɛyɛɛ honam na ɛbɛtenaa yɛn mu wɔ nnipadua a ɛyɛ Yuda
Iskariot mu. Wannya nokorɛ, gyedie kann no. Ɔnyaa deɛ ɔsusuui
sɛ ɛyɛ gyedie. Biribi wɔ hɔ a ɛte sɛ gyedie; na ɛyɛ gyedie hunu.
39 Na nokorɛ gyedie mapa a ɛfiri Nyankopɔn mu no bɛgye
Onyankopɔn adi, na Onyankopɔn ne Asɛm no, ɛremfa biribiara
nka Ho. Twerɛ Kronkron no ka kyerɛ yɛn sɛ sɛ yɛde asɛm baako
ka ho, anaa yɛyi Asɛm baako firi mu a, wɔbɛyi yɛn kyɛfa afiri
NkwaNwoma nomu, Adiyisɛm 22:18, ɛtiri a ɛtwa toɔ no.
40 Mfitiaseɛ no, Nwoma a ɛdikan wɔ Twerɛ Kronkron mu no,
Onyankopɔn ka kyerɛɛ wɔn sɛ wɔmmu Asɛm baako Mpo so,
“wɔni Asɛm no nyinaa so,” ɛsɛ sɛ wɔdi saa Asɛm no so. Yesu,
wɔ Nwoma no mfinimfini no, bɛkaa saa wɔ Ne berɛ mu, na ɔkaa
sɛ, “Ɛnyɛ aboodoo nko na nnipa nam so bɛtena ase, mmomAsɛm
biara a—a ɛbɛfiri Onyankopɔn anomu so.” Na wɔ Adiyisɛm berɛ
a ɛtwa toɔ no, ɔhyɛɛ yɛn nkɔm, sɛ, “Obiara a ɔbɛyi Asɛm baako
afiri Nwoma no mu, anaa ɔde asɛm baako bɛka Ho no, wɔbɛyi ne
kyɛfa afiri Nkwa Nwoma no mu.”
41 Enti ɛrentumi nnyɛ ɛsum mu adeɛ biara, mmom ade kann,
Nyankopɔn Asɛm a biribiara mfra mu! Yeinom ne Nyankopɔn
mma mmarima, Nyankopɔn mma mmaa, a ɛnyɛ nnipa pɛ so na
awo wɔn, anaa sɛ worekyea obi nsam, anaa sɛ ɛnam asubɔ bi
so; na mmom Nyankopɔn Honhom na awo wɔn, a ɛyɛ Honhom
Kronkron no, na Asɛm no reda Ne ho adi wɔn mu. Yei ne
Nyankopɔn nokorɛ Aba no!
42 Ɔtamfoɔ no de ne ho kɔhyɛɛ asafo mu na wabɛyɛ atetesɛm
mu gyedini anaa biribi a ɛte saa. Mmom ɛnyɛ ɛno…Ɛno ne aba
bɔne no, ɛyɛ biribiara a ɛde ne ho wurawura Nyankopɔn Nokorɛ
Asɛm paa no mu.
43 Na yɛnim no wɔ kwan bɛn so? Yɛka sɛ, “Ɛyɛ, wɔn, wɔwɔ
akwanya sɛ wɔkyerɛ Ɛno aseɛ?” Dabi, owura! Nnipa biara nni
ho kwan sɛ ɔkyerɛ Nyankopɔn Asɛm ase. Ɔno ara na Ɔkyerɛ
aseɛ. Ɔno na ɔhyɛ bɔ, afei na Wayɛ, ɛno ne ne nkyeraseɛ a
ɛwɔ hɔ. Sɛ Ɔhyɛ bɔ No, na afei Ɔhyɛ No mma a, ɛno ne Ne
nkyeraseɛ. Biribiara a ɛne Nyankopɔn Asɛm bɔ abira no yɛ aba
bɔne! Nokorɛ paa!
44 Seesei, sɛdeɛ maka no, Na Yuda nni gyedie mapa. Na ɔwɔ
gyedie hunu. Na ɔwɔ—gyedie a ɔsusuui sɛ ɛyɛ Nyankopɔn Ba deɛ,
mmom na ɔnnim sɛ ɛnyɛ Nyankopɔn Ba deɛ. Anka ɔrennyɛ saa.
Na onipa biara a ɔbɛgyaegyae Nyankopɔn Asɛm a ɛyɛ Nokorɛ yi
mu no, na ɔwɔ gyedie hunu. Nyankopɔn akoa nokwafoɔ bɛsɔ saa
Asɛm no mu.

45 Anadwo bi, ɔsɔfoɔ bi, a ɔfiri Arizona, na ɔwɔ, ntetebea kɛseɛ
bi mu wɔ kuropɔn yi mu, baa me nkyɛn bɛkaa sɛ, “me—me pɛ sɛ
metenetenewowɔ biribi ho” (me kaa sɛ…)“sɛwonya kwan a.”

Me kaa sɛ, “Yei ne akwanya kɛseɛ ame nim. Enti bra.”
46 Na ɔbae, ɔkaa sɛ, “Owura Branham, worebɔ mmɔden…me
gyedi sɛ wo wɔ adwenpa na wo yɛ nokwafoɔ, mmom worebɔ
mmɔden sɛ wode asomafoɔ Nkyerɛkyerɛ bi reba wiase.” Na ɔse,
“Asomafoɔ no berɛ twaamuwɔ asomafoɔ no so.”
47 Me kaa sɛ, “Adeɛ a ɛdikan a me pɛ sɛ me bisa wo, me
nua barima, ne sɛ wo gyedi sɛ Nyankopɔn Asɛm nyinaa firi ne
home mu?”

Ɔbuaa sɛ, “Aane, owura, me gyedi.”
48 Me kaa sɛ, “Ɛnneɛ, wobɛkyerɛ me wɔ Asɛm no mu baabi a
asomafoɔ no berɛ twaa mu? Seesei, wo deɛ kyerɛ me baabi a
ɛwɔ, me ne wo bɛgye adi.” Na me kaa sɛ, “Asomafoɔ no twerɛfoɔ
no, deɛ na ɔkura Ahennie no nsafoa no, wɔ Pɛntɛkoste da no
berɛ a asomafoɔ no berɛ hyɛɛ aseɛ no, wɔkaa sɛ, ‘Mmarima ne
anuanom, deɛn na yɛbɛtumi ayɛ na wagye yɛn nkwa?’ Ɔbuaa
sɛ, ‘Monsakyera, mo adwene, mo nyinaa, na wɔmmɔ mo asu wɔ
Yesu Kristo Din mu, mma mo bɔne fakyɛ, na mobɛnya Honhom
Kronkron akyɛdeɛ no, na bɔhyɛ no yɛ mo ne mo mma, ne wɔn a
wɔwɔ akyirikyiri, mpo dodoɔ a yɛn Awurade Nyankopɔn bɛfrɛ
wɔn aba nyinaa dea.’ Seesei, ɛbɛyɛ dɛn na Asɛm no ne Ne ho
abɔ abira?”

Ɔbarima no buaa sɛ, “Manya ti yadeɛ kɛseɛ paa anadwo yi.”
Me kaa sɛ, “Me dwene saa, ara.”Wo ahu?

49 Seesei wo deɛ ka kyerɛ me, Onyankopɔn gu so refrɛ? Sɛ
Nyankopɔn gu so refrɛ deɛ a, ɛnneɛ na asomafoɔ berɛ no nso gu
so rekɔ so. Nokorɛ ni! Dodoɔ a yɛn Awurade Nyankopɔn bɛfrɛ
wɔn, na wakɔso afrɛ, na ɔbɛfrɛ, dodoɔ a Ɔbɛfrɛ nyinaa, ɛbɛkɔso
ayɛ asomafoɔ berɛ, ɛfiri sɛ Yesu Kristo te sɛ deɛ ɔteɛ nnora, nnɛ,
ne daapem.
50 Seesei, nnɛ yi yɛhunu sɛ saa aba bɔne yi wagu no berɛ nyinaa
mu. Sɛ anka ɛbɛyɛyie na merewie no wɔ sima du anaa dunum
a, anka mɛyɛ, nanso worentumi. Mmerɛ nyinaa mu no…Yɛn
nyinaa, yɛn mu dodoɔ no kenkan Twerɛ Kronkron no. Na seesei
sɛ Yesu ba a, Ɔbɛhunu saa aba bɔne no sɛ, abirabɔ. Ɔno ne Asɛm
no a ɛdaa adi, Ɔno ne Nyankopɔn nkyeraseɛ de ma Asɛm no,
ɛfiri sɛ Ɔkaa sɛ, “Mohwehwɛ Twerɛsɛm no mu, susuu sɛ Ɛmu
na monya Daa Nkwa, na ɛno na ɛdi Me ho adanseɛ.” Ɛno na ɛda
hɔ no. Ɔno—Ɔno ne Asɛm no nkyeraseɛ. Na ɔba barima biara a
wɔawo no foforɔ ne Nyankopɔn ba baa biara wɔ saa berɛ yi yɛ
Asɛm no nkyeraseɛ. Mo yɛ krataa a wɔatwerɛ, a nnipa nyinaa
kenkan. Aane.
51 Hunu sɛ, Ɔkaa sɛ, “Wɔsɔre Me kwa, wɔkyerɛkyerɛ
Nkyerɛkyerɛ bɔne. Wɔsɔre Me kwa, wɔkyerɛkyerɛ Nkyerɛkyerɛ

bɔne, nnipa nkyerɛkyerɛ, nnipa atetesɛm, wɔkyerɛkyerɛ sɛ
ɛno ne Nyankopɔn Asɛm no, berɛ a ɛne Nyankopɔn Asɛm nni
hwee yɛ.”
52 Hwɛ, berɛ biara wo aduaba a ɛte saa, berɛ biara yɛ saa, na
yɛn deɛ yi nni anoyie. Yɛwɔ deɛ ɛte saa ara, ne berɛ a ɛkorɔn
kyɛne mmerɛ no nyinaa a yɛde abɔ mu, ɛfiri sɛ yei ne wiase
abakɔsɛm awieɛ. Yei ne aba bɔne a ɛkyɛne soɔ a aba pɛn wɔ
asase yi so, na ɛwɔ wiase nnɛ. Aba bɔne a ɛwɔ mmerɛ a aka no
mu no twee wɔn firii nokorɛ ne teasefoɔ Nyankopɔn no ho, kɔɔ
abosom nkyɛn. Ɛnnɛ, Yesu kaa wɔ Mateo 24:24 sɛ wɔbɛsɛ ara
sɛ, sɛ ɛbɛtumi a anka wɔbɛdaadaa wɔn a Wɔayi wɔn no mpo.
Monkasa mfa aba bɔne no ho! Oh, ɛyɛ aniteɛ nko ara. Satan wɔ
nnipa no mu, na ɔyɛ nyamesom mu nimdefoɔ ara sɛ, ɔwɔ Dɔkota
abodin wɔ Kristosom ho adesua mu, ɔbɛtumi akyerɛkyerɛ saa
Asɛm no mu yie paa. Yesu kaa saa. Mmom wo deɛ hwɛ no, baabi
wɔ hɔ a. Ɔbɛka sɛ, “Ɛyɛ, seesei, ɛno nyɛ mma yei.” Oh, aane, ɛyɛ,
nso so, hwɛ, ɛfiri sɛ Nyankopɔn kaa sɛ na ɛyɛ.
53 Hwɛ deɛ ɛyɛeɛ. Saa aba bɔne korɔ no ara de Nyankopɔn
abufuhyeɛ baa Noa nna no so, berɛ a Onyankopɔn somaa
N’ediyifoɔ kɔɔe na ɔkaa asɛm no te sɛ ogya a ɛredɛre, paee
adwensakyera kyerɛɛ nnipa no, na aba bɔne no yerae koraa. Afei
deɛn na Satan yɛɛeɛ? Ɔbaa Ham akyiri pɛɛ, na ɔhyɛɛ aseɛ guu bi
bio. Yei yɛ nokorɛ paa.
54 Mose baae, odiyifoɔ kɛseɛ no, sɛ ɔrebɛyi Israel mma apue
afiri serɛ so. Deɛn na ɛsiiɛ? Mose, Nyankopɔn diyifoɔ kɛseɛ no,
de Nokorɛ trodoo brɛɛ wɔn, Nokorɛ a wɔadi ho adanseɛ. Na
wɔahyia Onyankopɔn. Nyankopɔn dii adanseɛ kyerɛɛ sɛ wɔahyia
No. Na sɛdeɛ saa nkurɔfoɔ a na wɔwɔ hɔ no, saa asɔfoɔ no, na
wɔwɔ wɔn som, wɔn amammerɛ, wɔn ammaneɛ ne biribiara,
nanso Mose gyinaae sɛ adanseɛ de maa Asɛm no nkyeraseɛ. Mma
wo werɛ mfiri saa! Na Mose yɛ Nyankopɔn nkyeraseɛ de ma Ne
bɔhyɛ. Ɔkaa sɛ ɔbɛyɛ; na ɔyɛ Nyankopɔn nkyeraseɛ.
55 Deɛn na ɛsiiɛ? Asafo no hyɛɛ aseɛ pue firii Misraim, wɔ
anammɔnso nna kakra, na deɛn na ɛsiiɛ? Satan baae de n’aba
bɔne wɔ nnipa fam, Kain a ɔtɔ so mmienu, a na ɔyɛ Balaam, na
ɔguu aba bɔne wɔ wɔn mu. Yɛnim sɛ saa yɛ nokorɛ. Saa Balaam
no, Balaam nkyerɛkyerɛ no, sɛ “yɛn nyinaa yɛ adeɛ baako, yɛsom
Nyankopɔn korɔ no ara a mosom no,” a ne nyinasoɔ paa no, na
ɔreka nokorɛ, ɛfiri sɛ ɔbɔɔ afɔdeɛ a Nyankopɔn pɛ; adwamaa
nson, anantwie nson wɔ afɔrebukyia nson so, na ɔbɔɔ mpaeɛ
kyerɛɛ Nyankopɔn korɔ no ara wɔ pɛyɛ mu sɛdeɛ Mose yɛeɛ wɔ
serɛ no so hɔ, saa pɛpɛɛpɛ. Nanso na wɔnnyɛ ade korɔ! Na ɛretwa
nfonini akyerɛ yɛn deɛ na ɛrebɛba. Ɛhɔ na, bio, Kain daa ne ho
adi wɔ…Balaam yi mu. Na ɛhɔ nso na Nyankopɔn daa ne ho
adi wɔ Mose mu, ɔnam onipa so rekyerɛ N’Asɛm ase, ɔreyi Ne
ho adi ama wɔahu no, Ne bɔhyɛ, a ɔnam onipa so. Na aba bɔne
no sɔreeɛ.

56 Saa ara na ɔyɛɛ no wɔ Yuda berɛ so, ɛhɔ na ɔde n’aba bɔne
no baaeɛ.
57 Na, kae sɛ, bɔne yi a saa nkurɔfoɔ no gyediiɛ no, sɛ “yɛn
nyinaa yɛ adekorɔ, yɛ som Nyankopɔn korɔ, ɛsɛ sɛ yɛn nyinaa
wɔ asafo korɔ mu, ɛsɛ sɛ yɛ yɛ nnipa korɔ,” wɔammfa saa bɔne
no ankyɛ Israel! Yesu kaae, Ɔno ara, “Wɔn nyinaawuwuui!”
58 Wɔsɛee, wɔn nyinaa gyesɛ wɔn mummiɛnsa. Na saafoɔ no ne
wɔn a wɔkuraa mu na wɔgyee bɔhyɛ no diiɛ. Berɛ a wɔn a wɔyɛ
mmerɛ no kaa sɛ, “Yɛrentumi mfa asase no, na ɛso kyɛn yɛn,” ne
deɛ ɛkeka ho no, Kaleb ne Yoshua maa nnipa no yɛɛ komm, na
ɔkaa sɛ, “Yɛbɛtumi akɔ fa, ɛfiri sɛ Onyankopɔn de ahyɛ yɛn bɔ!
Memmfa ho sɛ deɛ akwansideɛ no teɛ!”
59 Na yɛbɛtumi akɔso ara akasa afa Nyankopɔn mu ayaresa ho,
ne Honhom Kronkron mu asubɔ, na yakɔso ara anya Nyankopɔn
tumi a ɛbɛyi yɛn afiri wiase nnoɔma nyinaa ho. Onyankopɔn
kaa saa! Asomafoɔ no berɛ no ntwaa mu, na ɛrentwa mu, ɛdaso
wɔ hɔ ara.
60 Enti, yɛhunu ɔgufoɔ dada no a ɔgu aba bɔne no ara. Na kae sɛ,
wɔammfa saa bɔne no annkyɛ. Seesei, onuabarima, sɛ wɔammfa
annkyɛ saa berɛ no a, ɛnneɛ na seesei nsoɛɛ berɛ a—aba kann no
a ɛfiri mmerɛ hodoɔ nyinaamu reba abɛyɛmua yi?
61 Hunu saa adeɛ kɛseɛ yi a Balaam yɛɛeɛ no, ɛkɔɔso na ɛkɔɔso
ara, na akyire yi no ɛkɔ wiee wɔ—wɔ Yuda Iskariot mu, ne
Yesu. Na ɛyɛ deɛn? Yuda ne Yesu na wɔyɛ Kain ne Habel nsɛsoɔ
pɛpɛɛpɛ. Ɛfiri sɛ, sɛdeɛ na Yuda yɛ asɔrekɔni no, saa ara na na
Kain nso yɛ asɔrekɔni. Kain sii afɔrebukyia, ɔbɔɔ afɔdeɛ, ɔsɔree
Onyankopɔn, na ɔwɔ adwenpa wɔ ho sɛdeɛ na ɔbaako no teɛ.
Mmom, wo hunu, na ɔnni adiyie wɔ sɛdeɛ na Asɛm no ka. Ɔsusuu
sɛ Adam ne Hawa dii aprɛ bi anaa aduaba bi. Na Kain…Habel
deɛ, ɔnam adiyie so, hunuu sɛ ɛyɛ mfomsoɔ; ɛyɛ mogya no na
ɛyii wɔn pueeɛ, na ɔde adwamma bɔɔ afɔdeɛ. Na Onyankopɔn dii
n’afɔrebɔ no ho adanseɛ sɛ ɛyɛ. Afei n’ani bereeɛ na ɔbɔɔmmɔden
kumm ne nua no. Na sɛdeɛ ɔkumm ne nua no wɔ afɔrebukyia
korɔ no ara a n’afɔrebɔdeɛ no wui wɔ so no, adwammaa no wui
wɔ afɔrebukyia no so, saa nso na Yuda Iskariot yii Yesu Kristo
maeɛ wɔ Nyankopɔn afɔrebukyia soɔ, na ɔkumm No sɛdeɛ Kain
kummHabel no. Ɛfiri sɛ, na Kain yɛ aba bɔne no.
62 Na saa ara na na Balaam teɛ, odiyifoɔ paani no, ɔbarima a
na ɛsɛ sɛ ɔhunu deɛ ɛyɛ. Na Onyankopɔn nam nsɛnkyerɛnee ne
anwanwadeɛ so bɔɔ no kɔkɔ, na mpo afunumu rekasa wɔ kasa
foforɔ mu, nanso ɔkɔɔso saa ara. Wɔwoo no sɛ ɔnyɛ a—a ɔgufoɔ a
ɔgu aba bɔne no.
63 Na sɛ Yesu kaae too hɔ sɛ berɛ yi bɛwie wɔ aba bɔne kɛseɛ
a ɛbi mmaa da a, ɛyɛ Laodekia berɛ no a, ɛyɛ boturobodwo, a
ɛrepamo No afiri asafo no mu a, ɛbɛyɛ dɛn na atumi ayɛ biribi
foforɔ ɛka saa ho: Aba bɔne! Nokorɛ ni, ɛyɛ saa. Ɛwie wɔ saa
berɛ no mu.

Na na ɛyɛ Kain ne Habel bio wɔ Kalvari.
64 Seesei hunu sɛ, sɛdeɛ ɛteɛ no, berɛ a Yesu kɔeɛ ara pɛ,
ɔkɔɔ Soro no, ɔsomaa Honhom Kronkron bae. Na ɛno ne Aba
no, Nkwa-Mafoɔ de ma Asɛm no, sɛdeɛ yɛ kaae wɔ anadwo a
ɛtwaa mu no. Ɛno Ne deɛ ɛkanyan Asɛm no. Ɛrekanyan kyerɛ
sɛ “ɛresane aba Nkwa mu.” Nokorɛ Honhom Kronkron no de
Asɛm no ba Nkwamu sɛ Ɛte saa. Ɔrennfa nkyerɛkyerɛ bɔne mma
Nkwa mu, Ɛrentumi, ɛfiri sɛ Ɛmfiri nkyerɛkyerɛ bɔne mu. Ɛyɛ
Nyankopɔn Asɛm no Nkwa, ɛfiri sɛ Ɛyɛ Nyankopɔn. Wo hunu?
Na Ɛkanyan saa Nipadua no.
65 Seesei hunu sɛ, sɛdeɛ wɔyɛeɛ no. Afei, na Twerɛ Kronkron
no kaeɛ sɛ, na—na Yohane kasa kyerɛɛ ne mmɔfra no na ɔkaa
sɛ, “Mma nkumaa, moate antikristo no ho asɛm sɛ ɔreba wiase,”
ɔkaa sɛ, “na wanya aba wiase no, na ɔreyɛ adwuma wɔ asoɔden
mma mu.” Seesei, saa ara na ɛyɛeɛ bɛyɛ mfie aduasa akyiri wɔ
Honhom Kronkron mmaeɛ no akyi. Yɛhunu, berɛ a Honhom
Kronkron no baeɛ no, ɛyɛ Aba kann no, Nkwa-Mafoɔ kann de
ma Aba no, afei na aba bɔne no reba bio. Na hunu sɛ, ɛkɔɔ so
ara. Ɔnyaa…
66 Wɔadi Asɛm kann no ho adanseɛ, tete adiyifoɔ no dii
Nyankopɔn Asɛm no ho adanseɛ sɛ ɛyɛ Nokorɛ berɛ a wɔbaeɛ
no. Sɛ obi akenkan Nicaea Nhyiamu no ho asɛm a, anaa Ansana-
Nicaea Nhyiamu no, saa nna dunnummogya amanyɔsɛm berɛ no,
berɛ a Romanfoɔ bi pɛɛ sɛ wɔde amanyɔsɛm ba mu na wɔdane
asafo no asɔrefɛkuo no. Adiyifoɔ pii bae, wɔde odwan nwoma na
ɛkyekyeree wɔn ho, wɔn aduane ne ahahan, nso wɔgyina maa
Asɛm no! Mmom ɛyɛɛ deɛn? Na ɛsɛ sɛ ɛyɛ te sɛ Kain, ɛsɛ sɛ ɛyɛ
te sɛ Habel, ɛsɛ sɛ baako wuo. Nokorɛ ni, ɛyɛɛ saa. Na Asɛm no
Ho nhyɛsoɔ firii nnipa no mu, na wɔpenee so yii nokorɛ Asɛm
no totweneeɛ na wɔfaa Katolik asafo no gyedie wuiɛ a ɛyɛ aba
bɔne no. Wɔde pope bɛkaa ho, wɔde bishop bɛkaa ho, wɔde yei,
sei, afoforɔ bɛkaa ho. Wɔyii nokorɛ nkyeraseɛ a ɛfa Pɛtro ho firii
hɔ, ne—ne—ne Maria ho, ne—ne deɛ aka nyinaa ho; na wɔyɛɛ
abosom, na wɔannyɛ biribiara gye abosom afahyɛ a wɔyi firii
deɛ na wɔfrɛ no Kristosom no mu. Na ɛyɛ deɛn? Aba bɔne! Na
wɔhyehyɛe, wɔhyehyɛe, berɛ a ɛdikan wɔ wiase, a ɛyɛ asafo bi.
Na ɛyɛ deɛn? Ɛno ne aba bɔne a wɔhyɛɛ aseɛ guuɛ, a wɔde biribi
reka ho, wɔreyi biribi afiri mu.
67 Hwan na ɔtee pɛn, wɔ Twerɛ Kronkron mu, sɛ wɔnni nam
Efiada? Hwan na ɔtee pɛn, wɔ Twerɛ Kronkron mu, ɛfa biribi
te sɛ nsuo pete a ɛresi asubɔ, a woredɔ sukɔ ananmu? Hwan
na ɔtee pɛn fa saa nnoɔma yi ho, sɛ “Mo, Maria” anaa biribi?
Hwan na ɔtee pɛn fa nnoɔma porɔeɛ a ɛfiri Matemeho-kristofoɔ
yi nkyɛn, nso? Kukuo rentumi nka sɛ dadesɛn ho wɔ sradeɛ. Ɛyɛ!
Sɛ, wofom wɔ ketewa bi ho no te sɛ woafom wɔ ne nyinaa ho!
Hwan na ɔtee pɛn sɛ Nyankopɔn wɔ kyɛfa wɔ kuo nhyehyɛeɛ mu?
Kyerɛ me berɛ baako a obi hyehyɛɛ kuo na ɛtenaa aseɛ. Wɔwuui

ntɛm so, na annsɔre bio da! Berɛ aduru sɛ biribi si, berɛ aduru sɛ
Nyankopɔn tu anammɔn. Ɛkummnhyɛsoɔ a na ɛwɔ nnipa nomu.
68 Adeɛ korɔ yi ara na wɔreyɛ nnɛ. Wɔkum nhyɛsoɔ no, ka
sɛ, “Oh, saa akronkronfoɔ a wɔmunimuni no, biribiara nni wɔn
mu.” Na, adɛn, ɛyɛ aba bɔne! Hyia Asɛm no animu ne animu
na hwɛ sɛ deɛ Ɛteɛ, hunu sɛ Nyankopɔn na ɔkyerɛ Ɔno ara
N’Asɛm ase. Nyankopɔn bɛtumi anya mma afiri aboɔ yi mu ama
Abraham. Amen.
69 Akristofoɔ a ɛdii kan no dii Asɛm no ho adanseɛ torodoo, sɛ
deɛ Nyankopɔn yii wɔn firii biribiara mu, ne yadeɛ ahodoɔ, na
wɔwɔ adiyifoɔ, na wɔkasa kasa hodoɔ, wɔkyerɛɛ aseɛ, na wɔmaa
nsɛm a na ɛkyerɛ pɛpɛɛpɛ sɛ ɛyɛ nokorɛ berɛ biara. MmomAsɛm
a na wadi ho adanseɛ no nyinaa akyiri no, nnipa no penee so yii
No totwene, nawɔgyee nsɔre nsɔre toomu. Ɛno ne kuo nhyehyɛeɛ
nyinaa maame.
70 Mmienu no anyini yie seesei. Wɔahyɛ aseɛ reyi aba bio.
Ɛwuui, nanso ɛguu nhyerɛnee bio wɔ Luther nna no mu, sɛdeɛ
yɛnim firi asɛm dada no mu wɔ ha wɔ anɔpadidie berɛ no. Ɛguu
nhyerɛnee wɔ Luther nna mu. Seesei deɛn na wɔyɛeɛ? Saa nnipa
kɛseɛ no wuo akyiri pɛ, na wɔyɛɛ nhyehyɛeɛ kuo.
71 Ɛguu nhyerɛnee. Na bio wɔ John Wesley nna mu no, berɛ
a Anglikanfoɔ, wɔn daa daa ahobammɔ ne biribiara akyiri no
na wakyekyere wɔn ho abɔ mu wɔ wiase nyinaa no, na deɛn na
ɛsiiɛ? Nyankopɔn maa ɔbarima bi a wɔfrɛɛ no John Wesley so,
na ɔkumm ne nyinaa. Na berɛ a ɔwuuiɛ pɛ, ɔno ne Asbury ne
wɔn a aka no, deɛn na ɛsiiɛ? Wɔyɛɛ nhyehyɛeɛ, na seesei yɛanya
Mɛtodisfoɔ ahodoɔ pii. Afei ɔbaako bae anaa ɔfoforɔ, Alexander
Campbell, John Smith, ne pii a ɛka ho.
72 Awieeɛ no, Pɛntɛkoste pueeɛ, firi ne nyinaamu baae. Deɛn na
ɛsiiɛ afei? Wɔtuu mirika yie deɛ, deɛn na ɛsii wɔn kwan? Wɔsane
kɔɔ atɛkyɛ korɔ no ara a wɔfirii mu pueeɛ no mu bio, wɔsane
kɔɔ atantanneɛ korɔ no ara mu, wɔsane kɔɔ aba bɔne no mu na
wɔyɛɛ nhyehyɛeɛ, a na ɛsɛ sɛ wɔgyae Asɛm no mu. Na berɛ biara
a Nyankopɔn bɛsoma biribi foforɔ no, wɔnntumi nngye. Yei yɛ
nokorɛ! Aba bɔne bio! Na, hunu sɛ, sɛdeɛ mekaa no da bi no,
saa ɛhono ketewa a ɛdiikan pue firii nhini yi mu no, abɛduru
ahahan na abɛduru mpɛsɛmpɛsɛ, afei na abɛyɛ dua bio, na apue.
Saa ayuo hono ketewa no sɛ aba no ara ankasa, na yɛsusuu sɛ ɛte
saa, nanso berɛ a wɔbuee mu no, aba biara nni mu koraa. Ɛno yɛ
deɛ ɛboa aba no ma no nyini, na ɛwu nso, na nkwa no afiri mu
akɔ aba nomu.Hunu sɛ, saa nawɔfrɛ asafo awɔguuɛ no…
73 Yɛhunu sɛ nnɛ deɛ yɛfrɛ no nsafo no, mpo yɛn Pɛntɛkostefoɔ
no, yɛfirii mu pueeɛ, yɛanntumi annya akomatɔyamu, na ɛsɛ sɛ
yɛyɛ yɛn ara yɛn kuo. Biribiara pue pɛ a, ɛsɛ sɛ yɛnya yei, ɛsɛ sɛ
yɛnya yei, ɛsɛ sɛ yɛnya kuo foforɔ. Na sɛ obi sɔre, ka sɛ “Ɔreba
wɔ mununkum fitaa so a.” Ɔfoforɔ nso ka sɛ, “Uh-huh, Ɔreba wɔ
pɔnkɔ fitaa so.” “Ne nyinaa yɛ, yɛbɛyɛ kuo mmienu.” Wahu nu,

deɛ ɛteɛ? Wɔregu aba bɔne! Berɛ a Ɔbɛba no, deɛ ɛteɛ biara no,
Ɔbɛkyerɛ Ɔno ara N’Asɛm ase sɛ Ɔba a. Momma yɛn ntwɛn nkɔsi
saa berɛ no. Hunu no saa…Worekasa fa saa ho a, worennya
Nkransɛm a ɛwɔ hɔ ma saa da no mpo. Berɛ biara yɛde yɛn nsa
kyerɛ deɛ Nyankopɔn rebɛyɛ, anaa deɛ Wayɛ atwa mu, na yɛbu
yɛn ani gu deɛ Ɔreyɛ so. Saa kwan yi so na yɛnya aba bɔne no.
74 Seesei yɛhu sɛ nnɛ yɛn nsafonom, nyinaa—nyinaa yɛn
nsafonom nyinaa mframa na wɔaguo, na ahum na wɔretwa.
Yɛnni mpaebɔ nhyiamu bio, yɛnni ɔsom ahodoɔ a na yɛwɔ no
bio. Asɛm bɛn a? Yɛagyae susudua a ɛda biribiara so no akɔ
fam. Hwɛ, yɛn Pɛntɛkoste nsafonom mpo, mmaa a wɔatwitwa
wɔn tiri nnwin ayɛ mma. Na wɔmma saa ho kwan. Animu a
wɔde adubirie akeka, wɔde adubirie keka wɔn nsa bɔwerɛ so,
nnoɔma ahodoɔ nyinaa bi; ɔbarima bi wɔ ha…te sɛ Rickys ne
deɛ ɛkeka ho; wɔaware mprɛnsa anaa mprɛnnan, ne asafo mu
asomfoɔ; oh, aba bɔne bɛn ni! Ɛyɛ efi! Kwan bɛn so na wɔfa yɛ
saa? Onyankopɔn mpɛ yei wɔ N’Asafo mu, ɛsɛ sɛ wɔwura kuo
nhyehyɛeɛ mu ansa na wayɛ saa. Obi suro sɛ ɔbɛka biribi afa
ho, ɛfiri sɛ wɔbɛyi wɔn afiri kuo no mu. Onyankopɔn, ma yɛn
nnipa a biribiara ntoatoa wɔn gyesɛ Nyankopɔn ne N’Asɛm, sɛ
wɔbɛka Nokorɛ no afa ho. Saa pɛpɛɛpɛ na yɛ hia. Deɛn na yɛayɛ
yi? Yɛagu aba bɔne.Mframa na yɛaguo, na seesei yɛretwa ahum.
75 Hunu sɛ seesei wɔreboaboa wɔn ano ama ɔhyeɛ. Wo hunuu
sɛ, Yesu kaa sɛ, “Ɛdikan, mommoaboawɔn ano, namonkyekyere,
na monkyekyere afiafi no mmom baako, na Mɛhye wɔn.” Afiafi
ketewa bi wɔ hɔ a wɔfrɛ no Mɛtodist, Baptist, Prɛsbiterian,
Luthɛran, wɔn nyinaa reboaboawɔn ho anowɔWiaseNsɔrensɔre
Nkabomkuo no mu. Deɛn ne no? “Mommoaboa wɔn ano kane!”
Halleluyah! Wo hunuuɛ? Ɔboaboa wura no ano kane, ɔyi wɔn
firi ayuo no ho, ɔtete wɔn mu: “Ɔboaboa wɔn ano na ɔhye wɔn.”
Onyankopɔn de n’atemmuo bɛhye wɔn nyinaa, sɛ wɔguu aba
bɔne wɔ nnipa no mu, nnoɔma a wɔn…Wɔkekare wɔn anim
kyerɛ onyamesom pa, nanso wɔpamuAhoɔden, wɔka sɛ Asɛm no
nyɛ nokorɛ, sɛdeɛ wɔbɛkura nyamesom amanneɛ bi mu, gyedie
bi a obi de aba mu, ɔrebɔ mmɔden de abɛwura Nyankopɔn Asɛm
mu. Ɛrenyɛ adwuma. Ɛyɛ aba bɔne.
76 Mereteam nnɛ, sɛdeɛ na ɛteɛ no, tete odiyifoɔ kɛseɛ bi no,
Amos, berɛ a ɔbaa kuropɔn no mu, kaa sɛ, “Menyɛ odiyifoɔ,
anaa odiyifoɔ ba. Mmom sɛ gyata bobom a, hwan na ɔrensuro?”
Ɔkaa sɛ, “Sɛ Nyankopɔn kasa a, hwan na ɔrenhyɛ nkɔm?” Ɔhyɛɛ
atemmuo ho nkɔm guu saa awoɔ ntoatoasoɔ no so, ɔkaa sɛ,
“Onyankopɔn no ara amo semoresom no no bɛsɛemo.”
77 Momfa yei, ɛwɔ tape so, namonkae. Onyankopɔn no ara a…
Saa nnipa yi a seesei wɔreboaboa saa ɔtwa kɛseɛ ano yi—wɔ
Wiase Nsɔrensɔre Nkabomkuo no mu, na ɛbɛba sɛ ɛsɛ sɛ wo de
wo ho kɔka ho. Worentumi nyi wo ho mfiri mu. Sɛ wobɛyi wo
ho afiri mu, anaa sɛ wo bɛwura mu bi. Mfinimfini bea biara nni
hɔ. Ɛbɛyɛ aboa no agyiraeɛ. Obiara rentumi ntɔ anaa ɔntɔn, gye

deɛ ɔwɔ agyiraeɛ no, anaa ɔwɔ aba bɔne no. Seesei, monyi mo ho
mfiri mu! Momfiri mu! Monwane mfiri ho! Monyi mo ho mfiri
mu! Nyankopɔn no ara a wɔka sɛ wɔresom no no bɛsɛe wɔn. Ɔdɔ
Nyankopɔn kɛseɛ no a ɔrennyɛ…

Ɔkaa sɛ, “Ɛyɛ, Yesu bɔɔmpaeɛ sɛ yɛn nyinaa nyɛ baako.”
78 Afei Ɔkaa nso sɛ, “Ɛbɛyɛ dɛn na mobɛtumi anante abɔ mu,
baanu bɛnante abɔ mu, gye sɛ wɔyɛ nokorɔ ansa?” Ɔkaa sɛ
“baako,” te sɛ deɛ Ɔno ne Agya no yɛ Baako no. Na Agya no
ne Asɛm no, na Ɔno ne Asɛm a ada adie no. Na Ɔne Agya no
yɛ “Baako”, ɛfiri sɛ na Ɔno ne Nyankopɔn bɔhyɛ Asɛm a ada
adie no. Na saa na ɛteɛ nnɛ, anaa berɛ biara mu. Aane, owura.
Nyankopɔn no yɛ Baako. Ɔpɛ sɛ yɛyɛ baako.
79 Ɛbɛyɛ dɛn na yei bɛtumi ayɛ baako, berɛ a yei reka sɛ ɔbaa
bunu awoɔ no nnyɛ nokorɛ, na yei se ɛyɛ nokorɛ, nyankopɔn mu
ayaresa nnyɛ nokorɛ, na yei, saa, wɔn nyinaa wɔ porɔeɛ te sɛ yei
mu? Wɔn mu bi mpo nnye Nyankopɔn nni, wɔnnye nni sɛ Ɔyɛ
Nyankopɔn Ba; wɔgyedi sɛ Ɔyɛ Yosef ba a,wɔfrɛɛ no Nyankopɔn
Ba. Nokorɛ ni. Lutherfoɔ anuanom ntaafoɔ no, Zwinglies, gyedi
sɛ, na Ɔyɛ nnipa papa paa. Christian Sciencefoɔ kaa sɛ Ɔyɛ
odiyifoɔ, te sɛ onipa biara kɛkɛ, Ɔnyɛ Nyankopɔn. Adɛn ntira,
sɛ Ɔnyɛ Nyankopɔn a, na Ɔyɛ daadaafoɔ kɛseɛ paa a wiase
anya. Ɔyɛ Nyankopɔn anaa sɛ Ɔnyɛ hwee. Ɔyɛ Nyankopɔn! Ɔyɛ
Nyankopɔn, Ɔno ara, ɔbɛyɛɛ honam wɔ yɛn mu, wɔ Nyankopɔn
Ba nsɛso. Nokorɛ ni, saa na na Ɔteɛ.
80 Seesei yɛhu sɛ aba bɔne no aba mu. Yɛnim sɛ ɛwɔ ha,
obiara rentumi nka sɛ ɛnyɛ nokorɛ. Oh, me! Wo deɛ hwɛ. Ɔbɛsɛe
nkurɔfoɔ no awɔsewɔresomNyankopɔn no.Wo deɛ hwɛ ara.
81 Onyankopɔn guu N’Aba. Merewie, ɛfiri sɛ berɛ aduru sɛ
mpaebɔ santene no hyɛ aseɛ. Onyankopɔn guu N’Aba, na N’Aba
no ne Kristo. Merebɛkasa afa ho wɔ anadwo kakraa bi, baabi
a Nyankopɔn yɛɛ adwene sɛ ɔde Ne Din bɛto, Awurade pɛ a, sɛ
ɛbɛyɛ yie a wɔ anɔpadidie baako bi ase a mɛnya berɛ kakraa bi.
Hwɛ, Ɔno nko ara ne dwane Kwan no. Ɔno nko ara ne nokorɛ
Hwɛfoɔ no. Ɔno nko ara ne nokorɛ Nyankopɔn no, obiara nnka
Ne ho. “Me ne Onyankopɔn, ne Onyankopɔn korɔ no,” Ɔkaa
sɛ. Yesu kaa sɛ, “Yei ne ahyɛdeɛ no: Montie, O Israel, Me ne
Onyankopɔn mo Awurade no, Nyankopɔn baako pɛ. Me ne Ɔno.
Adɛn namorehwehwɛ ɔfoforɔ? Ɔfoforɔ bɛba…M’abawɔM’agya
Dinmu, namonnyeMe.Mmom ɔfoforɔ bɛbawɔ ne dinmu, na ɔno
na mobɛgye no.” Na wɔyɛɛ saa wɔ Nicaea.

“Wo yɛ Kristoni?”
“Me yɛ Baptistni.”
“Wo yɛ Kristoni?”
“Me yɛ Pɛntɛkostni.”
“Wo yɛ Kristoni?”
“Me yɛ Mɛtɔdistni,” din foforɔ.

82 Mmom sɛ ɛba saa Din a ɛyɛ “Yesu Kristo,” no a wɔtwe wɔn
ho firi Ho kɔ akyirikyiri sɛ deɛ wɔbɛtumi biara, a wɔmpɛ sɛ
wɔne No bɛyɛ hwee, ɛfiri sɛ Ɔno ne Asɛm no na Asɛm no da
Ne ho adi. Hunu sɛ, ɛno nko ara ne dwane Kwan! Ɔno ne Saron
Nhwiren no, Twerɛ Kronkron no kaa sɛ Ɔyɛ. Abodin biara (a ɛwɔ
Twerɛ Kronkron mu no) a ɛyɛ Nyankopɔn dea no nso yɛ Yesu
Kristo dea. Ɔyɛ Alfa, Omega, Ɔkannifoɔ ne Okyidifoɔ; Deɛ na
Ɔwɔ hɔ dada, na Ɔwɔ hɔ, na Ɔreba; Dawid Nhini ne N’aseni no,
nemmienuDawidNhini neN’aseni; AdekyeɛNsoroma no, Saron
Nhwiren no, Bonhwa mu Sukooko no, Alfa, Omega, Agya, Ɔba,
Honhom Kronkron, ne nyinaa wɔ Yesu Kristo mu! Ɔyɛ Yehowa
Nyankopɔn a w’ada ne ho adi yie a wabɛyɛ honam abɛtena yɛn
mu. Saa ara na na Ɔteɛ pɛpɛɛpɛ.
83 Ɔno ne Saron Nhwiren no. Deɛn na wɔde Saron Nhwiren no
yɛeɛ? Wɔkyimm No, wɔyamm No, sɛ wɔbɛnya sradehwam afiri
Ne mu. Ɛsɛ sɛ wɔkyim nhwiren fɛɛfɛ no na wɔnya sradehwam
firi nhwiren no mu. Na na ɛyɛ Nkwa fɛɛfɛ, na nkwa biara nni hɔ
a atena ase te Saa,mmomna ɛsɛ sɛwɔkyimNowɔKalvari.
84 Hwɛ, wɔfaa ɔno—ɔno Saron Nhwiren no de yɛɛ ngosra na
wɔde guu Aaron so, na ɛsɛ sɛ wɔde ɛno sra no ansa na wakɔ
Awurade anim wɔ kronkron bea hɔ, wɔ twamtam kronkron no
mu. Na ɛsɛ sɛ wɔde Saron Nhwiren na ɛsra no, na wakɔ pete
mpata adwa no afe biara. Na ɛsɛ sɛ saa ngosra no wɔ ne so, a ɛyɛ
aduhwammaAwurade no, sɛ ɔde adwammaa nomogya ba nanim
a, berɛ a wɔde adwammaa no apete ɔno nso so. Atoaa aba ne
adɔmma atwa natadeɛ ano ho ahyia, ɛsɛ sɛ ɔtu anamɔn bi wɔ ne
nanteɛ mu, berɛ a wɔreto “kronkron, kronkron, kronkron mma
Awurade.”
85 Hunu sɛ, Ɔno ne saa Saron Nhwiren no, saa Aduhwam no,
a ɛyɛ Ngosra a ɛwɔ Ne nkurɔfoɔ so no. Worenntumi mfa gyedie
biara mmaN’anim, biribi foforɔ biara, mmom gye sɛ wɔde Saron
Nhwiren asra wo, a ɛyɛ Asɛm no. Ɔno nso ne Bonhwa mu
Sukooko no.
86 Seesei, kwan bɛn so na yɛnya opium? Sɛ wo fa sukooko na wo
kyim a wo bɛnya opium, wonya opium. Aduyɛfoɔ de yɛ adwuma
wɔ wɔn nhwehwɛmubea. Wɔfa nnipa a ɔwɔ adwenemuhaw na
n’abamu abuo, anaa sɛ ɔbaa bi a, ayɛ sɛ ɔrebɔ dam, a ɔnam na
ɔreteateamu, a nani so yɛ no krakra, ɔduyɛfoɔ no bɛfa sukooko
opium no ketewa bi na ɔde awɔ ne nsa ho anaa ne ntini mu baabi,
anaa ɔno, na ama no ayɛ komm. Biribiara firi hɔ berɛ tiaa bi.
Mmom berɛ a opium no bɛyɛ adwuma awie pɛ, na saa tebea no
asane aba bio, a ne tebea no bɛsɛe akyɛne sɛdeɛ na ɔteɛ dada no.
87 Mmom mɛka makyerɛ mo, me nnamfonom, ɛno yɛ nokorɛ
Opium a ɛfiri Bonhwa mu Sukooko a me nim no nsɛsoɔ. Ɔno ne
Bonhwamu Sukooko no.Wɔkyimm nowɔKalvari. Yɛnmmarato
nti na wɔpiraa no, Ne mmaa ntampeɛ na wɔde asa yɛn yadeɛ.
Ɛno mu no, nhwiren no a wɔkyimyɛ no, na Ɔyɛ Nhwiren. Ɔno ne

Nhwiren kɛseɛ a afifiri pɛn no, ɔno ne Bonhwa mu Sukooko no,
ne Saron Nhwiren kɛseɛ no. Seesei Ɔsɛne hɔ anadwo yi, Ɔsoro
ne asase ntam, me gyedi sɛ, na Ɔreyɛ saa berɛ no, mmom, ɔre—
ɔreyi wiase bɔne akɔ na ɔde ayaresa asane aba wiase. Na Twerɛ
Kronkron no kaa sɛ Ɔte sɛ deɛ ɔteɛ nnora, nnɛ, ne daapim.

88 Madamfo, berɛ a Nyankopɔn kasa kyerɛɛ Mose, wɔ ɛserɛ
so hɔ no, a na ɛyɛ a—a Ɔno ne nsɛsoɔ, sɛ ɔmma kɔbere ɔwɔ
so nsɛne soro no. Na kɔbere gyina hɔ ma bɔne a wabu no
atɛn, ɔwɔ no gyina hɔ ma, kɔbere ɔwɔ no gyina hɔ ma “bɔne a
wabu no atɛn dada.” Sɛdeɛ, kɔbere yɛ “Nyankopɔn atemmuo,”
te sɛ kɔbere mfrafraeɛ afɔrebukyia baabi a wɔde afɔdeɛ no
toɔ. Na afei nso Elia hwɛɛ soro na ɔkaa sɛ ɔsoro te sɛ kɔbere,
Nyankopɔn atemmuo wɔ ɔman a wɔnyennie na wɔatwe wɔn
ho afiri Nyankopɔn ho no so. Kɔbere gyina hɔ ma atemmuo,
Nyankopɔn atemmuo. Na ɔwɔ no gyina hɔ ma bɔne a wabu no
atɛn dada; na Yesu ne saa ɔwɔ no a wɔdanee no bɔne maa yɛn no,
na ɔfaa Nyankopɔn atemmuo too Ne ho so. Wɔpiraa No maa yɛn
mmarato, yɛn amumuyɛ nti na wɔdwerɛɛ no, yɛn asomdwoeɛ ho
asotwe daaNe so, naNemmaa ntampeɛ nawɔde asa yɛn yadeɛ.

89 Oh, Nyankopɔn wɔ N’adaka bi a Opium ayɛ no ma, anadwo
yi a, ɔde rema wo. M’adamfo Kristoni, a wo yare na worehunu
amaneɛ. Oh, wo rebrɛ, na ayɛ den ama wo paa. Worentumi
nnyina ano bio, wo bɛ—wo bɛte praka wɔ nnɛɛmafoɔ wiase bi
a yɛte mu yi.

90 Anadwo yi wo tee Life Line, deɛ wɔkaaeɛ, sɛ—sɛ Russiafoɔ
se, afe 1955 mu no, sɛ “wɔbɛdi wiase nyinaa so kora kora”? Ansa
na saa bɛsi no, ɛsɛ sɛ na Ohwim no asi. Enti sɛn na asi abɛn,
m’adamfo? Seesei deɛ abɛn paa.

91 Woremmfa wakoma nyinaa nhwehwɛ No anadwo yi anaa?
Ɔno ne Bonhwa mu Sukooko no, na Ɔte sɛ deɛ ɔteɛ nnora, ɛnnɛ,
ne daapim. Ɔwɔ ha anadwo yi sɛ ɔrema Ne ho so wɔ Ne nkurɔfoɔ
ntam, sɛ deɛ Mose maa so no—no bɔne nsɛnkyerɛnee a, wabu no
atɛn no. Na ɛnyɛ bɔne nko, mmom yadeɛ nso bi. Kae sɛ, Yesu kaa
sɛ, “Sɛdeɛ Mose maa kɔbere ɔwɔ no so no, saa ara na ɛtwa sɛ
wɔma onipa Ba no soɔ.” Deɛn nti na Mose maa soɔ? Ɔmaa so de
maa bɔne, annyeannie, ne yadeɛ. Wɔmaa Yesu so, nso, maa bɔne,
yadeɛ, ne annyeannie. Na Ɔte saa ara.

92 Seesei, anadwo yi, yɛwɔ nna bi mu a yɛanya aba bɔne kɛseɛ
yi, Yesu Kristo hyɛɛ bɔ wɔ Luka, sɛ wɔ nna bi mu…ansa na
Awurade Bɛba no, ɛbɛyɛ te sɛ Sodom nna no mu, na berɛ a onipa
Ba no bɛyi Ne ho adi no, sɛdeɛ onipa Ba no yii Ne ho adi kyerɛɛ
Abrahamwɔ hɔ no; Elohim, Onyankopɔn, bɛyɛɛ honamwɔ nnipa
mu, na ɔne Abraham tenaa hɔ na ɔkyerɛɛ no, kaa deɛ na Sarah
redwene ho kyerɛɛ no (na ɔte N’akyi) wɔ ntomadan no mu, na
Ɔnnhunuu no da. Ɔka kyerɛɛ no deɛ…Na ɔbɔɔ ne din, “Sarah.”
“Abraham,” ɛnyɛ ne—ɛnyɛ ne din Abram, a ɔde hyɛɛ aseɛ no,

mmom Abraham. Ɛnyɛ Sarai, S-a-r-a-i; mmom S-a-r-a-h, “Wo
yere no wɔ hen, Sarah?”

Ɔkaa sɛ, “Ɔwɔ ntomadan a ɛwɔW’akyiri nomu.”
93 Ɔkaa sɛ, “Mereba mabɛsra wo sɛdeɛ nkwa berɛ no teɛ.” Na
ɔsereeɛ. Ɔkaa sɛ, “Adɛn nti na ɔsereeɛ?”
94 Seesei, Yesu kaa sɛ, “Ansa nawɔbɛboaboa saa aba bɔne kɛseɛ
yi ano na wahye no, saa onipa Ba no bɛyi Ne ho adi wɔ saa kwan
no ara so sɛdeɛ Ɔyɛeɛ no.”Na saa…Ɛyɛ deɛn? Ɛyɛ sɛwɔremasoɔ,
foforɔ, akyerɛ wo sɛ, Yesu Kristo te sɛ deɛ ɔteɛ nnora, ɛnnɛ, ne
daapim.Wo gyedi?Momma yɛnsi yɛn tiri ase afeimmampaebɔ.
95 Onyankopɔn Dɔfoɔ, yɛ dɔ Wo. W’Asɛm yɛ sɛ—sɛ Aduane a
ɛmeeɛ ma yɛn, Awurade. Yɛ dɔ No yie! Ɛno na Yɛ de te aseɛ,
Awurade. Asɛ deɛ yɛnya no nnɔɔso mma yɛn. Yɛ dɔ ara sɛ
anka yɛbɛtena Wo pono ho, a ɛyɛ W’Asɛm ho, na yɛagye nhyira,
Awurade, berɛ a yɛahyia mu te sei, sɛ anuanom mmarima ne
mmaa a Nyankopɔn Ba no Mogya atɔ yɛn, a yɛyɛ adeɛ a Wo
Mogya atɔ. Na yɛaba ha anadwo yi, Awurade, yɛde saa anadwo
yi asi hɔ ama ayarefoɔ mpaebɔ. Na sɛdeɛ Twerɛsɛm no ka no,
Wo kaa sɛ “wo mmaa ntampeɛ na asa yɛn yadeɛ.” Ɛnneɛ na
ɛrennhia sɛ yɛbɛbɔ mpaeɛ mpo (yɛbɛpaemu aka yɛn bɔne nko
ara), ɛfiri sɛ Wo mmaa ntampeɛ na asa yɛn yadeɛ (twam kabea).
Oh, nkwagyeɛ da bɛn ni! Deɛn— deɛn bɔhyɛ paa a Emmanuel
ahyɛ ni! Sɛ Ɛno yɛ Nokorɛ paa.
96 Wo kaa sɛ, “Aka kakraa bi, na wiase nhu Me bio, na mo deɛ
mo bɛhu Me, ɛfiri sɛ Me” (edinnsianamu “Me”) “Mɛka mo ho,
mpo wɔ mo mu, akɔsi wiase awieɛ.” Na berɛ no awieɛ no, awieɛ
kɛseɛ yei no, Wo kaa sɛ, ansa na ɛbɛsie no, ɛbɛyɛ te sɛ ansa na
ogya tɔeɛ guu Sodomna ɛhyee saa Amanamanwiase no, sɛ adiyie
bi bɛba bio a ɛyɛ onipa Ba no sedeɛ ɛyɛeɛ wɔ Sodom no. Agya,
mma yei nsiane nnipa no ho nkɔ.
97 Na me bɔ mpaeɛ, Onyankopɔn, te sɛ biribi ketewa bi, (sɛ
me kaa deɛ ɛnyɛ a, fakyɛ me), meresesa mu. Me dɔ wɔn,
Awurade. Me—me bɔ mpaeɛ sɛ ɛnsiane wɔn ho nkɔ. Ma yei nyɛ
anadwo kɛseɛ baako, Awurade. Ma ɔyareni biara, ɔmanehununi,
onifirani, sɛdeɛ ɛteɛ biara wɔ ha no, Awurade, nya ayaresa
anadwo yi. Ma ɔdebɔneyɛni biara nya ɔgyeɛ. Seesei yi ara wɔ
wɔn akoma mu, sɛ wɔyɛ annyeanniefoɔ a, ma wɔnye Kristo nto
mu saa berɛ yi ara. Ma ɛmmra mu, Agya. Ne nyinaa wɔ Wo nsa
mu. Yɛ de yɛn ho hyɛWo nsa, rehwɛ sɛWo bɛba yɛn ntam.
98 Na Wo kaa sɛ, wɔ Ohoteni Yohane 14:12, “Deɛ ɔgye Me die
no, nnoɔma a Me yɛ no ɔno nso bɛyɛ bi.” Sɛdeɛ yɛnim sɛ Wo yii
Wo ho adi kyerɛɛ nnipa no, ɛfiri sɛ Wo ne Odiyifoɔ no a Mose
kaa sɛ wɔbɛma wo soɔ no. Na wɔnnyaa adiyifoɔ mfie ɔha pii, na
aba bɔne wɔ baabiara, nso so na ɛsɛ sɛ Onyankopɔn Asɛm hyɛ
ma; enti Asɛm no bɛyɛɛ honam, na saa ara na aba bɔne no nso
yɛɛeɛ. Na, Agya, yɛhu no ɛnnɛ bio, aba bɔne no abɛyɛ afiafi kɛseɛ
baako; na yɛhunu Asɛm no nso a ɛreba wɔ saa kwan no ara so.

Hyira yɛn anadwo yi, Agya. Yɛ de yɛn ho mma Wo, ne W’Asɛm.
Deɛ ɛhia sɛ Wo de yɛn yɛ biara, fa yɛn yɛ, Awurade. Wɔ Yesu Din
mu. Amen.
99 [Ɔnua baa bi kasa wɔ kasa foforɔ mu. Ahoma no so yɛ hunu—
Ɔs.] Yɛnnim deɛ Ɔkaaeɛ. Ebia na Ɔpɛ sɛ ɔka biribi kyerɛ yɛn, enti
momma yɛn yɛ komm kakra wɔ ɔbuo mu. [Ahoma no so yɛ hunu.
Onua barima bi ma nkyeraseɛ.]
100 Amen. Woakenkan pɛn [Ahoma no so yɛ hunu—Ɔs.]
Twerɛsɛm no baabi a na ɔtamfoɔ no reba, na wɔn nyinaa aboa
wɔn ano, na wɔn…na ɔtamfoɔ no kura ahoɔden kɛseɛ yie. Na
Nyankopɔn Honhom baa nnipa bi so, na ɔka kyerɛɛ no, na ɔhyɛɛ
nkɔm, na ɔkaae baabi a wɔnkɔ twɛn, na wɔsɛee wɔn atamfoɔ no.
Ɛhɔ na ɛresane aba bio. Ɛhɔ ne baabi a ɛsɛ sɛ wosɛe woatamfoɔ,
wo hu, sɔ Onyankopɔn nsa. Nyankopɔn nsa neKristo, saa na ɛteɛ,
Asɛm no, enti mo mfa Saa wɔ mo akoma mu anadwo yi berɛ a
yɛrefrɛ mpaebɔ santene no.
101 Me gyedi sɛ Billy kyekyɛɛ mpaebɔ krataa no bio ɛnnɛ nso.
B, Bfoɔ, momma yɛn fa B, aduɔwɔtwe-nnum. Anadwo a ɛtwaa
mu no, yɛnyaa dunnum anadwo a ɛtwaa mu no. Yɛbɔ mmɔden
sɛ yɛbɛnya dunnum anadwo biara. Na afei monkura mo krataa,
yɛbɛgye ne nyinaa, seesei ara. Momma yɛnsɔ dunnum nhwɛ.
Aduɔwɔtwe-nnum. B, te sɛ Branham, wo nim. B, aduɔwɔtwe-
nnum kɔpem ɔha. Na yɛn…Momma yɛn hwɛ, hwan na ɔkura
B, aduɔwɔtwe-nnum, ma wo nsa so. Wo wɔ ahotɔsoɔ…Oh, wo
wɔ akyire hɔ, ne nyinaa yɛ, aduɔwɔtwe-nnum sɔre gyina hɔ.
102 Seesei, me ba…Ebia na ahɔhoɔ wɔ ha, a wɔrenhunu sɛdeɛ
wɔyɛ yei. Me ba no bɛgyina ha, anaa obi foforɔ; sɛ ɔno rentumi
mma a, Onuabarima Borders, obi foforɔ. Ɔbarima bi bɛ ba, na
ɔmɛfa saa nkrataa yi, ne nyinaa dodoɔ yɛ ɔha, na ɔngyina nnipa
no anim na ɔmfa mfra. Enti sɛ ɔma wo krataa no a, ɔrentumi nka
nkyerɛ wo sɛ wo bɛkɔ asɛmka adwa no so, ɔnnim saa. Na me nso
me nnim. Me ba anadwo no a, na mayi bɛyɛ du anaa dunnum,
anaa deɛ ɛte saa, afiri nkrataa no mu. Ɛno ne w’ayaresa nni adeɛ
baako sei yɛ. Wobɛtumi atena hɔ ara. Hwɛ, nnora anadwo. Yɛn
mu dodoɔ sɛn na na yɛwɔ ha nnora anadwo, momma yɛn nhwɛ
mo nsa? Sɛdeɛ nnipa no nyaa ayaresa paa wɔ nhyiamu no ase
baabiara!
103 Seesei, na ɛno yɛ aduɔwɔtwe-nnum, aduɔwɔtwe-nsia,
aduɔwɔtwe-nson, aduɔwɔtwe-nwɔtwe, aduɔwɔtwe-nkron,
aduɔkron. Momma wɔn mmra seesei ara. B, aduɔwɔtwe-
nnum, aduɔwɔtwe-nsia, aduɔwɔtwe-nson, aduɔwɔtwe-nwɔtwe,
aduɔwɔtwe-nkron, aduɔkron. Ɛno bɛyɛ baako…Nokorɛ ni, yɛ
hia…Na sɛ obi…Baako foforɔ wɔ ha, aane, ɛno bɛma no aso.
Aduɔkron, aduɔkron kɔpem ɔha seesei. Aduɔkron, aduɔkron-
baako, aduɔkron-mmienu, aduɔkron-mmiɛnsa, aduɔkron-nnan,
aduɔkron-nnum, aduɔkron-nsia, aduɔkron-nson, aduɔkron-
nwɔtwe, -nkron.

104 Sɛ worentumi nkeka wo ho a, sɛ wo yɛ…Me hunu sɛ yɛ wɔ
bɛyɛ, mmubuafoɔ nkonwa a kɔba wɔ aseɛ mmiɛnsa wɔ ha seesei,
wɔ yɛ nnan, me gyedi, metumi hunu. Sɛ wo wɔ mpaebɔ krataa,
ɛno—ɛno ne wo nɔma a wafrɛ a, na sɛ worentumi nkeka wo ho a,
wo deɛmawo nsa so kɔ soro, yɛbɛ pia wo aba soro ha.
105 Na sɛ wo nni mpaebɔ krataa no bi a, wo deɛ tena hɔ na
bɔ mpaeɛ, na ka sɛ, “Awurade Yesu, ma—ma—ma no ɛnyɛ me
anadwo yi.” Yɛn mu dodoɔ sɛn na yɛwɔ ha a yɛnni mpaebɔ
krataa, momma mo nsa so nkɔ soro. Oh, me! Ne nyinaa yɛ, seesei
momma yɛnka yei, me wɔ anidasoɔ sɛ ɛnyɛ animtiabuo. Mmom
ɔbaa ketewa bi wɔ hɔ a berɛ bi na ɔnni mpaebɔ krataa, yɛ bɛka
no saa. Ɔpiapiaa ne ho wuraa nnipa no mu, kaa sɛ (seesei tie no
yie), “Sɛ mɛtumi de me nsa aka Ɔbarima no atadeɛ ano a, me
ho bɛtɔ me.” Yɛn mu dodoɔ sɛn na yɛnim asɛm yi? Ne nyinaa yɛ.
Na deɛn na ɔyɛeɛ? Ɔde ne nsa kaa No, na ɔkɔtenaa ase. Na Yesu
danee ne ho, na Ɔnim baabi a na ɔbaa no wɔ. Ɛyɛ nokorɛ? Na
Ɔnim ne haw. Ɛyɛ nokorɛ? Na Ɔnim ne haw, enti Ɔkaa ne haw no
kyerɛɛ no. Na ɔtee nka wɔ ne nipadua mu sɛ mogyatuo no atwa.
Ɛyɛ nokorɛ? Ɛfiri deɛn ntira? Ɔde ne nsa kaa No.
106 Seesei, Kristofoɔ dodoɔ sɛn na ɛwɔ ha anadwo yi a wɔnim,
sɛdeɛ Hebrifoɔ nwoma no ka no, Hebrifoɔ Nwoma no, sɛ Yesu
seesei ara ɔyɛ Ɔsɔfo Panin, Ɔsɔfo Panin a ɔnim yɛn atenka ne yɛn
mmerɛyɛ? Ɔyɛ? Ɛyɛ, sɛ Ɔyɛ Ɔsofo Panin no ara a, diberɛ no ara a,
Ɔsɔfo Panin a, ɛnneɛ sɛn na Ɔbɛyɛ? Ɔbɛyɛ te sɛ deɛ Ɔyɛeɛ berɛ a
atwa mu no. Wo gyedi saa? Ɔbɛyɛ te sɛ deɛ Ɔyɛeɛ berɛ a atwa mu
no, sɛ wobɛtumi agye adi saa a. Ɛyɛ. Hwannom na wɔgyedi saa,
mommamo nsa so nkɔ soro, nka sɛ, “Me gyedi paa”?
107 Ɛyɛ, ansa na wɔbɛto mpaebɔ santene no, mmoma yɛnto
mpaebɔ santene wɔ ha. Me nim sɛ Ɔwɔ ha. Me—Me—Me nya
Atenka sɛ Ɔwɔ ha, na Me—Me nim sɛ Ɔwɔ ha. Bra. Mpaebɔ
santene no wasiesie awie anaa? Anka merebɛfrɛ hɔ. Wo deɛ—bɔ
mpaeɛ, wo deɛ hwɛ ha na bɔ mpaeɛ, gyedi ara.
108 Ɔbaa ketewa bi te ha rehwɛ me, ɔte bɛn ɔbaa no a ɔhyɛ
ahwehwɛniwa no. Morentumi nhunu Deɛ ɛsensɛn ɔbaa no so no?
Hwɛ ha.Wo hunu? Akoma yadeɛ reha no.Wo gyedi sɛ Nyankopɔn
bɛsa wo yadeɛ? Sɛ wo gyedi a, mawo nsa so kɔ soro. Deɛ na ɛreha
wo ne no. Ɛyɛ nokorɛ. Seesei sɛ ɛno na na ɛreha wo a, ma wo nsa
so kɔ soro sɛdeɛ nnipa no bɛtumi ahunu, mawo nsa so sei. Seesei,
wo nni saa adeɛ no bio.Wo gyedie amawo ho atɔ wo.
109 Ɔte sɛ deɛ ɔteɛ nnora, ɛnnɛ, ne daapim. Oh aba bɔne bi wɔ
hɔ; nanso Yesu Kristo te sɛ deɛ ɔteɛ nnora, ɛnnɛ, ne daapim. Yei
yɛ…Seesei deɛ kɔ so bɔ mpaeɛ, hwɛ, ɛnsɛ sɛ wo ba soro ha, sɛ
deɛ wobɛhunu.
110 Seesei, yei yɛ ɔbaa. Deɛ menim paa deɛ, menhunuu no da
wɔ me nkwa nna mu, ɔyɛ ɔbaa bi a ɔgyina ha, na ɔkura mpaebɔ
krataa, na na ɔnnim sɛ wɔbɛfrɛ no anaa wɔremfrɛ no. Obi na
ɔmaa no mpaebɔ krataa, na wo—wo nɔma no wɔfrɛɛe, enti na

waba soro ha. Ɛyɛ nokorɛ saa? Na menni kwan biara a mede
bɛhunu deɛ wo yɛ, sɛ wo ne hwan, baabi a wo firi, deɛ wo
pɛ, mennim biribiara saa. Me yɛ nnipa kɛkɛ, wo yɛ ɔbaa no.
Ɛyɛ nokorɛ saa. Saa mfonini korɔ yi ara bae berɛ bi wɔ Twerɛ
Kronkron mu, Ohoteni Yohane, ne ti 4 no.
111 Seesei sɛ wo bisa sɛ, “Deɛn na wo yɛeɛ, Onuabarima
Branham, berɛ a, ɛnkyɛreɛ koraa yi?”Me tweeme ho kɔɔ soro, wo
hunu. Me nnim, wo hunu. Ɔno na ɔsɛ sɛ ɔyɛ. Me nnim. Kwan bɛn
so na ɔbaa no faeɛ yɛeɛ? Me nhunuu saa ɔbaa no da wɔ me nkwa
nna mu. Ɔyɛ hɔhoɔ ma me koraa. Me gyedi sɛ na ɔyɛ ɔbaa. Hwan
na wanya ayaresa seesei ara wɔ nnipa dɔm no mu? Wo bɛ…
Aane. Yɛyɛ ahɔhoɔ ma yɛn ho yɛn ho. Sɛ saa yɛ nokorɛ a, him
wo nsa sei. Wo hunu? Me nnhunuu ɔbaa no da. Mmom na ɔte hɔ,
wɔ gyedie mu. Seesei, ɔde ne nsa kaa Biribi, wannyɛ saa? Sɛ wo
de wo nsa ka me a ɛrenyɛ ade pa biara.
112 Mmom seesei Worentumi nhunu sɛ Twerɛ Kronkron no yɛ
Nyankopɔn Asɛm pɛpɛɛpɛ? Ɔte sɛ deɛ ɔteɛ nnora, ɛnnɛ, ne
daapim. Yɛbɛdane tenabea pii ma Honhom Kronkron a ɔne
Kristo no. Wo hunu? Ɛno ne Aba kann no. Afei sɛ saa Honhom
Kronkron paa no wura Asɛm no Aba kann no mu a, ɛnyɛ…
Ɛremmfa Ne fa bi kɛkɛ (ɛfiri sɛ, bonsam de Saa yɛ adwuma),
ɛsɛ sɛ wo fa Ne nyinaa, hwɛ, Asɛm No nyinaa; ɛfiri sɛ, Ɔnyɛ
Nyankopɔn fa, Ne mu no nyinaa yɛ Nyankopɔn. Wo hunu? Na
ɛno ne deɛ ɛsie.
113 Seesei, ɔbaa bi wɔ ha, mennhunuu no da. Yesu hunuu ɔbaa
bi te sɛ yei berɛ bi, ebia na ɛnyɛ saa tebea sɛ yei mu, mennim. Na
Ɔte abura bi ho. Ɔno—Ɔno na ɛsɛ sɛ ɔkɔ Samaria. Na yɛhunu sɛ,
Samaria wɔ bepɔ bi ase. Na—na Ɔrekɔ Yeriko, mmom, na Ɔfaa
Samaria ho kɔe, na ɔbɛduruu Sikar kuropɔn no mu. Na Ɔtenaa
abura no ho, na ɔsomaaN’asuafoɔ sɛ wɔnkɔtɔ aduane.
114 Abusuakuo dodoɔ sɛn na ɛwɔ wiase? Mmiɛnsa. Ham, Sem,
ne Yafet nkurɔfoɔ. Yɛn nyinaa firi Noa mu. Na wɔsɛee wiase
a aka no wɔ saa berɛ no mu. Abusuakuo mmiɛnsa pɛ, a ɛyɛ
Yudafoɔ, Amanamanmufoɔ, ne Samariafoɔ (a wɔyɛ Yuda fa ne
Amanamanmu fa). Na abusuakuo a ɛwɔ wiase nyinaa ne no, wo
hunu, mmiɛnsa pɛ.
115 Biribiara a ɛwɔ Nyankopɔn mu no wie pɛyɛ wɔ mmiɛnsa mu.
Ɛte sɛ nnoɔmammiɛnsa a namerekasa fa ho anadwo yi: aba bɔne
gyinabea mmiɛnsa, gyinabea mmiɛnsa de ma Asɛm a ɛbɛdanee
honam no, ne deɛ ɛkeka ho. Wohunu?
116 Seesei, na Ɔno—Ɔno a ɔkasae kyerɛɛ Yudafoɔ no, kakyerɛɛ
Filipo sɛ, berɛ a ɔde Natanael baeɛ, sɛ baabi a na ɔwɔ no, na ɔkaa
sɛ, “Mehunuu no berɛ a na ɔwɔ dua no ase no.” Ɔka kyerɛɛ…
Andrea de Petro baae, Ɔkaa sɛ, “Wo din de Simon, na wɔbɛfrɛ wo
‘Petro’ ɛfiri seesei rekorɔ.” Ɔkaa sɛ, “Wo yɛ Yona ba.” Wohunu?
Seesei, na wɔn nyinaa yɛ Yudafoɔ.

117 Mmom ɛha deɛ Ɔkɔ Amanamanmufoɔ hɔ…ɛnyɛ
Amanamanmufoɔ, mmom Samariafoɔ hɔ.
118 Seesei yɛ Amanamanmufoɔ berɛ. Wannyɛ saa bi dakro mpo
da ankyerɛ Amanamanmufoɔ. Hwehwɛ Twerɛsɛm no mu. Dabi
da. Mmom Ɔhyɛɛ bɔ, wɔ Luka 22, sɛ Ɔbɛyɛ bi akakakra na
Waba no.
119 Mmom Ɔtenaa hɔ, na ɛha yi na ɔbaa bi a ɔyɛ Yudani fa ne
Amanamanmuni fa, pue baeɛ. Na Ɔkakyerɛɛ no sɛ, “Ɔbaa, ma
Me nsuo no bi menom.”
120 Na ɔbaa no kaa sɛ, “Adɛn, ɛnsɛ sɛ wobisa saa, ɛdɔɔso.
Yɛyɛ…Nnipa mu nyiyimu wɔ ha. Wo yɛ Yudani, na—na me yɛ
Samariani.”
121 Ɔkaa sɛ, “Mmom sɛwo nimDeɛworekasa kyerɛ no no a, anka
wobɛbisa Me nsuo.” Deɛn na na Ɔreyɛ? Na ɔrehwehwɛ sɛ ɔne
ne honhom bɛhyia. Na berɛ a ntɛm ara Ɔhunuu ne haw no, ɛyɛ,
Ɔkakyerɛɛ no sɛ ɔnkɔfa ne kunu mmra. Ɔbaa no kaa sɛ ɔnni bi.
Ɔkaa sɛ, “Ɛyɛ nokorɛ, wanya nnum.”
122 Seesei, hwɛ, berɛ a Farasiifoɔ no hunuu No sɛ ɔreyɛ saa. Ɛyɛ,
saa aba bɔne no wɔ Asɛm no mu pɛɛ no, deɛn na wɔkaeɛ? Wɔkaa
sɛ, “Onipa yi yɛ Beelsebul, ntafowayifoɔ.”Wohunu?
123 Na Yesu kaa sɛ, “Obiara a ɔkaa saa tiaa Honhom Kronkron
no berɛ a Ɔba bɛyɛɛ adekorɔ no ara bi no, wɔremmfa nkyɛ no
da.” Ɛhɔ nawaba bɔne nowɔ.Wohunu?MmomƆkaa sɛ Ɔdebɛkyɛ
wɔn saa berɛ no, ɛfiri sɛ na Honhom Kronkron no nya mmaeɛ;
ɛyɛ Afɔrebɔdeɛ no, na Adwamaa no nnya nwui.
124 Nanso ɔbaa no annwene saa. Ɔbaa no kaa sɛ, “Owura, me
hunu sɛ Wo yɛ odiyifoɔ.” Na wɔnnyaa odiyifoɔ bɛyɛ mfie ɔha pii.
Ɔkaa sɛ, “Me hunu sɛ Wo yɛ odiyifoɔ. Seesei, yɛnim saa Messaia
no, a wɔfrɛ noKristo no, sɛ Ɔba a, deɛ Ɔrebɛyɛ ne no.”
125 Ɛyɛ, sɛ deɛ Ɔyɛeɛ ne no a, ɛnneɛ Ɔte sɛ deɛ ɔteɛ nnora, ɛnnɛ.
Sɛ kwan a Ɔfaa so daa Ne ho adi saa berɛ no ne no a, ɛnyɛ saa
ara na ɛteɛ nnɛ nso? Ɛsɛ sɛ ɔyɛ saa! Seesei, ɔbaa ne ɔbarima na
ahyia bio wɔ ha yi. Ɔnyɛ saa ɔbaa no ara, menyɛ saa Ɔbarima no
ara. MmomHonhomKronkron korɔ no ara wɔ ha, na ɔhyɛɛ bɔ sɛ
nnwuma a Ɔyɛeɛ no, yɛn nso yɛbɛyɛ ade korɔ no ara bi wɔ nna a
onipa Ba no bɛda ne ho adi.
126 Seesei, mennim wo (na wo nim sɛ ɛyɛ nokorɛ), yɛyɛ ahɔhoɔ
paa, na wo gyina ha. Biribi wɔ hɔ…Ebia biribi reha wo, ebia na
ɛntesaa, me nnim.Mmom sɛ Awurade Yesu bɛyi akyerɛ me, ɔnam
Ne Honhom Kronkron so, deɛ ɛreha wo a, afei wo bɛgye adi sɛ
Ɛyɛ Nyankopɔn Ba no, na ɛnyɛ nnipa anaa? Yei yɛ nkataho kwa,
saa tenabea yi—yi a Nyankopɔn de reyɛ adwuma no, obiara a
Wayi no. Ɔno—Ɔno ɔyɛ saa nam adom tumi ne nyitohɔ so. Enti,
mmomwo gyedi.Wo bɛyɛ? [Ɔbaa no ka sɛ, “Amen.”—Ɔs.]
127 Dodoɔ sɛn na ɛwɔ atiefoɔ no mu a wɔbɛgye adie? Ɛha na yɛn
mmienu gyina wɔ Hann no anim, sɛ yɛn nhyiaa pɛn wɔ nkwa yi

mu, me nni adwene biara a ɛkyerɛ deɛ ɔbaa yi yɛ, deɛ ɔyɛ, baabi
a ɔfiri, deɛ ɔrehwehwɛ. Me nhunuu no da wɔ me nkwa mu, sɛdeɛ
me nhunuu ɔbaa no a ɔwɔ fam hɔ no me nkwa nna mu da no.
Mmom, hwɛ, yei ne deɛ merebɔ mmɔden ama wayɛ: yi saa aba
bɔne no firi wo ho seesei ara, na gye Asɛm no di berɛ a Asɛm no
abɛyɛ honam ɛha yi ara wɔ yɛn ntam yi. Asɛm no aba nkwa mu
wɔ yɛn ara yɛn honammu, a ɛno rekyerɛNyankopɔnAnimpa.
128 Seesei Ɔma no nyɛ saa mma no. Ɔrehwehwɛ biribi a ɛsom
bo kɛseɛ. Ɔnni ba, ɔrehwehwɛ ba. Wadi mfie bɛyɛ aduannan. Yei
nyɛ adeɛ a ɛrentumi nnyɛ hɔ.
129 Wɔte ha seesei ara, mmaa a na anka wɔyɛ bonini wɔn nkwa
nyinaa, na wɔbaa asɛnka adwa yi so sei, na Awurade maa wɔn
mma. Mo a monim saa no mo mma mo nsa so nkɔ soro. Wohunu?
Wohunu? Me faa abayewa ketewa fɛɛfɛ bi wɔ me teaseɛnam mu
da bi, Kwasiada, berɛ a me firii ha no akyi, Kwasiada awia; a na
ne maame yɛ obonini, Awurade kasae. Na abayewa ketewa no,
adeɛ ketewa fɛɛfɛ no, ɔwɔ ha? Ɛhe na ɔwɔ? Aha. Ɔwɔ ha yi, aha
yi ara, ɔte fam ha yi ara. Ne maame no na ɔte hɔ no. Abayewa
ketewa no wɔ ha, ɔno ara. Wohu no? Ɔyɛ Asɛm a waka afiri
Nyankopɔn hɔ.
130 Seesei, wo de w’akoma nyinaa bɛgye No adi anaa? Wo gyedi
sɛ saa nhyira no a wanya no, a wo te nka wo mu seesei no, ɛyɛ
anoyie a ɛfiri Nyankopɔn hɔ anaa? Sɛ Nyankopɔn bɛka wo din
akyerɛme a, sɛ deɛ ɛbɛyɛ nawobɛto abɔfra no din a, wo bɛgye adi
anaa? Ɛneɛ, Owurayere. Thompson, wo bɛtumi akɔ fie na wakɔ
nyawo ba no, sɛ wo dew’akoma nyinaa bɛgye adi a.
131 Wo de w’akoma nyinaa gyedi? Nya gyedie nkoa ara, mɛngye
akyinyeɛ, gyeNyankopɔn di ara. Nyankopɔn yeOnyankopɔn.
132 Wo ho te sɛn, owura? Me susu sɛ yɛyɛ ahɔhoɔ, nso. Berɛ a me
de ahu wo wɔme nkwamu, sɛdeɛ menim no, yɛ berɛ a wo baa ha.
Nam’adwene yɛɛme sɛwo yɛOnuabarima Shakarianwɔfa, anaa
hwan ne…Mashagian, Onuabarima Mashagian, dwomtofoɔ no,
berɛ awo baa ha. Na afeimehunuuwo sɛworekɔmpaebɔ santene
no mu. Seesei, sɛ me yɛ hɔhoɔ de ma wo yi, na, anaa wo, na
Me yɛ ɔhɔhoɔ yi, wɔ kwan biara so yi. Seesei, sɛ Awurade Yesu
bɛka akyerɛ me ɛfa biribi a wo—sɛ wo yɛ, ebia deɛ worehwehwɛ,
ma yɛnka saa; ka kyerɛ wo deɛ, ɔka deɛ worehwehwɛ kyerɛ me
a. Seesei, Ɔde ama wo dada. Deɛ aka ama wo ara ne gyedie a
wobɛgye adie.
133 Seesei, dodoɔ sɛn na mote aseɛ saa? Gyedie kakra a wo de
bɛgye adie na wo nsa aka deɛ worebisa!Wohunu?
134 Seesei, seesei, sɛ wo wɔ soro ha rehwehwɛ biribi, na Ɔbɛtumi
aka deɛ worehwehwɛ akyerɛ me a, ɛnneɛ na wo nim sɛ mennim
deɛ worehwehwɛ, ɛnneɛ na ɛsɛ sɛ ɛyɛ Obi na ɔwɔ ha a ɔreyɛ.
Seesei, sɛdeɛ Asɛm no ka no, Ɔhyɛɛ bɔ sɛ ɔbɛyɛ saa. Na ɔnimwɔn
akomamu adwene nyinaa. Ɛyɛ nokorɛ saa? Ne nyinaa yɛ.

135 Wo wɔ ɔpɛ kɛseɛ sɛ wo bɛnya ayaresa. Adeɛ baako, adwene
mu yadeɛ reha wo, ɛyɛ adwene mu paa. Ɛyɛ nokorɛ. Adeɛ foforɔ,
w’akyi nso yɛ wo ya, na saa w’akyi no aha wo paa mmerɛ kakra
ni, aduyɛfoɔ apaepaewowɔ ho pɛn. Ɛyɛ SƐDEƐAWURADESEƐ
NIE. Ɛyɛ nokorɛ. Wohunu. Ɛyɛ nokorɛ. Na adeɛ foforɔ nso nie,
deɛ worehwehwɛ paa, yɛ, wo pɛ sɛ wo nsa ka Honhom no mu
asubɔ. Saa yɛ nokorɛ paa. Bra ha.
136 Onyankopɔn Dɔfoɔ, wɔ Yesu Kristo Din mu, ma Honhom
Kronkron nhyɛ barima yi ma, ansa na wafiri saa asase yi so akɔ,
wɔ Yesu Din mu. Amen.

Seesei gye No, me nuabarima. Nya gyedie ara, nnya adwene
ntanta.
137 Woho te sɛn?Me susu sɛ, sɛdeɛme nim, sɛ yɛ yɛ ahɔhoɔ dema
yɛn ho. Sɛ saa yɛ nokorɛ a, adɛn, sɛdeɛ nnipa no bɛhunu nti, ma
wo nsa so kɔ soro sɛdeɛ wɔbɛhunu sɛ yɛyɛ ahɔhoɔ. Me nhunuu no
da wɔ m’abrabɔ mu, me nim paa. Na me susu sɛ ɔnhunuu me da,
gye sɛ atiefoɔ no mu. Ɛfiri sɛ Ɔsoro Agya no nim, na N’Asɛm na
ɛda ha yi, sɛme nhunuu ɔbaa yi da, me nim paa, wɔm’abrabɔmu.
Enti, merentumi nhunu deɛ worehwehwɛ wɔ ha, me nni adwene
biara fa deɛ wo yɛ ho, deɛ, anaa biribiara a ɛfa wo ho. Merentumi
menka biribi baako mpo nkyerɛ wo.
138 Adeɛ baako, ɛyɛ akyɛdeɛ kwa. Sɛ mɛtumi… Sɛdeɛ wo tee
sɛ merekyerɛkyerɛ mu berɛ tiaa bi mu no. Wo deɛ bra ha,
na tie deɛ Ɔreka; deɛ me hunu no, mɛtumi aka. Deɛ Ɔnnkaeɛ
no, merentumi nka. Sɛ me ara me kasa a, Na ɛbɛyɛ mfomsoɔ.
Wohunu? Ɛbɛyɛ mfomsoɔ. Mmom sɛ Ɔka a, ɛyɛ nokorɛ paa.
Ɛrentumi, ɛnyɛɛ mfomsoɔ da. Ɛrennyɛ mfomsoɔ da mmerɛ dodoɔ
a ɛyɛ Nyankopɔn no. Wohunu? Wohunu, ɛfiri sɛ Nyankopɔn
rentumi nnyɛ mfomsoɔ da.
139 Mmom sɛ Nyankopɔn bɛtumi aka deɛ worehwehwɛ akyerɛ
me a, deɛ wo pɛ paa, anaa—anaa deɛ nti a wo wɔ ha a, biribi a
wayɛ, anaa biribi, biribi te saa, anaa nnipa korɔ a wo yɛ, baabi
a wo firi, anaa biribiara a Ɔpɛ sɛ ɔka kyerɛ me a, wo bɛgye adi?
Meda w’ase.
140 Adeɛ baako, wo yare wɔ wo nan. Wo nan ha wo paa. [Ɔbaa
no ka sɛ, “Aane”—Ɔs.] Ɛyɛ nokorɛ. Ma wo…Wo yare anidanee,
mmaa yadeɛ. [“Aane.”] Na wo wɔ ɔpɛ kɛseɛ bi wɔ w’akoma
mu, ɛfiri sɛ w’ahwere obi anaa biribi. Ɔyɛ abarimaa, na wo ba
barima no afiri fie, wadwane, na worehwehwɛ sɛ mɛbɔ mpaeɛ
ama wasane aba fie. [“Aane.”]
141 Onyankopɔn a wo wɔ Soro, soma ne ba no brɛ no, ne ayaresa.
Ma Honhom Kronkron no nyina saa aberanteɛ no wɔ kwan so
anadwo yi, fa no sane brɛ nemaame.WɔYesuDinmu. Amen.
142 Deɛ Ɔnim no de no bɛbrɛ wo. Nha wo ho. Gyedi seesei ara,
nnya adwene ntanta. Nya gyedie ara, fa w’akoma nyinaa. Wo deɛ
gyedi, na Nyankopɔn bɛyɛ deɛ aka no nyinaa.

143 Seesei, nhunumuu mmiɛnsa anaa nnan pɛ no, sɛdeɛ ɛteɛ
biara no, hwɛ, me—me ɛyɛɛ me sɛ deɛ mani refra no. Merentumi
nkyerɛ ɛno ase, kwan biara nni hɔ a mɛkyerɛ aseɛ. Woka sɛ,
“Wo kyerɛ sɛ, ɛno no ama wo abrɛ kyɛne sɛ wo kasaa simma
aduannan-nnum anaa deɛ ɛkyɛne saa, wadwene no no?” Aane,
owura. Sɛ anka ɛyɛ dɔnhweremmiɛnsa a, anka ɛrennyɛ saa.
144 Ɔbaa bi de ne nsa kaa yɛn Awurade Yesu atadeɛ. Na ɛnyɛ me
na nkurɔfoɔ no dewɔn nsa reka. Adɛn, ɔbaa yi a ɔwɔ ha yi, wo deɛ
hwɛ ha, ɔbɛtumi…(Fa wo nsa to me so, wahu?) Ɔde ne nsa aka
me ho nyinaa, nso annyɛ hwee, me yɛ nnipa kɛkɛ. Mmom ɛsɛ sɛ
ɔde ne nsa ka Ɔno. Na me, ɛnam akyɛdeɛ so, ɛyɛ—ɛyɛ…ɛfiri hɔ
kɔ, me yi me ho nyinaa firi hɔ, na me ka deɛ me hunu. Wahunu?
Na ɛno ara ne no. Wahunu, ɔde ne nsa reka me no nkyerɛ hwee,
mmom ɔnamme so de ne nsa ka Yesu. Saa kwan no so na saa ɔbaa
no nam Yesu so de ne nsa kaa Onyankopɔn, berɛ a na Ɔnnim deɛ
ɛreha ɔbaa no. Ɔde ne nsa kaa N’atadeɛ kɛkɛ, na ɔkɔtenaa ase.
Na ɔkaa sɛ—na Ɔkaa sɛ, “Hwan na ɔde ne nsa kaaMe?”
145 Na asuafoɔ no kaa sɛ, “Adɛn, obiara de ne ho rekeka Wo.
Adɛn nti na Wo reka saa?”

Ɔkaa sɛ, “Mmomme hunu sɛ ahoɔden bi afiriMemu kɔ.”
146 Seesei, wo nim deɛ ɛyɛ ahoɔden? Ahoɔden. Ɔyɛɛmmerɛ ɛnam
ɔbaa baako a ɔde ne nsa kaa No, na na Ɔno ne Nyankopɔn Ba no.
Me nsoɛ, ɔdebɔneyɛni a, N’adom na agye me nkwa? Wo nim deɛ
nti a ɛdɔɔso no? Ɛfiri sɛ Ɔkaa sɛ, “Nnoɔma a Me yɛ no, mo nso
mobɛyɛ. Mobɛyɛ akɛseɛ asene yeinom, ɛfiri sɛ MerekɔM’Agya no
nkyɛn.” “Akɛseɛ,” Ɛkaawɔ hɔ,mmomHela nkyeraseɛ papa no yɛ,
“Deɛ ɛdɔɔso kyɛne yeinom na mobɛyɛ.”
147 Seesei, Me nnim ɔbaa no. Me nnim biribiara fa ne ho. Ɔyɛ
hɔhoɔ ma me sɛdeɛ afoforɔ no teɛ no ara. Yɛyɛ ahɔhoɔ ma yɛn
ho. Sɛdeɛ ɛbɛyɛ a nnipa no bɛhunu nti no, wobɛtumi ama wo nsa
so akɔ soro, aka sɛ “yɛyɛ ahɔhoɔ.” Seesei, Nyankopɔn Ba no, sɛ
berɛ bi Ɔhyiaa ɔbaa bi wɔ tebea bi sei mu a, wɔ abura bi ho a, na
Ɔkasa kyerɛɛ no berɛ tiaa bi mu, na Ɔhunuu baabi a ne haw wɔ,
na Ɔkaa deɛ na ɛreha no kyerɛɛ no. Na ɔnam saa so hunuu sɛ, ɔno
neMessaia no. Seesei saa—saaMa…Wodewo nsa akame,Me de
me nsa aka wo, na biribiara annsi. Mmom sɛ me gyedie (a ɛnam
akyɛdeɛ so) ne wo gyedie (ɛnam sɛ woregye adie) bɛtumi aka No,
na Ɔbɛtumi akasa afa yɛn mu akyerɛ…afa me mu akyerɛ wo,
ɛno na wohunu sɛ Ɔwɔ ha sɛdeɛ na Ɔwɔ saa—saa abura no a ɛwɔ
Sikar no. Wohunu? Ɔte sɛ deɛ ɔteɛ nnora, ɛnnɛ, ne daapem. Wo
gye saa di?
148 Wo wɔ ɔhaw pii, amaneɛ pii, nsɛm denden pii! Adeɛ baako
paa a wo pɛ sɛ wɔbɔ mpaeɛ ma wo yɛ ɛpɔso ahonhono yadeɛ.
Ɛyɛ nokorɛ. Ɛyɛ nokorɛ? Ɛpɔso ahonhono yadeɛ yi mawo sensene
bawee. Sɛ wo hunu a ma wo nsa so…
149 Na asɛ wo nantee bɔkɔɔ, sɛ mekae paa a. Ebia wo deɛ twɛn
kakra, ebia ɔbɛtumi aka biribi foforɔ a ɛno bɛfa…Anaa, wo

nim, wo nya atenka wɔ nnoɔma pii ho; nkurɔfoɔ, wo nim, te sɛ
ahum reba Ne so. Wɔka sɛ, “Adɛn, ɔbɔɔ ne tiri mu saa,” anaa, wo
nim, te saa.
150 Mmom, asɛ wo yɛ nnipa papa, kasa kyerɛ me berɛ kakra.
Ma yɛn ngyina ha kakra, ɛfiri sɛ me dwene sɛ biribi foforɔ
bi wɔ w’akoma mu a worehwehwɛ afiri Nyankopɔn hɔ. Seesei,
merentumi nyi wo mpaebɔ ano, mmom Ɔno deɛ ɔbɛtumi a-…
Ɛfiri sɛ, sɛ wo gyedi a, wayi ano dada. Mmom sɛ wo pɛ sɛ wo
gyedi a; ɛbɛ ma wagye adi. Seesei, me ka kyerɛ wo, ɛfa ɔdɔfoɔ
bi a ɔnni ha ho, na ɔyɛ onuabarima, na saa onuabarima no nni
ɔman yi mu mpo. Ɔwɔ ɔman a nsuo tɔ wɔ hɔ, a tadeɛ pii wɔ hɔ.
Mɛka sɛ ɛte sɛ baabi te sɛMichigan anaa biribi…Aha,Michigan
na ɔwɔ. Na ɔrehunu amaneɛ firi owuyadeɛ bi mu, na ɛyɛ saa
mu haw a ɛyɛ koankorɔ a ɛreha no. Ɛyɛ nokorɛ, ɛnyɛ saa? Ɛyɛ
SƐDEƐ AWURADE SEƐ NIE. Seesei, duku a ɛkura wo nsa mu
no, a wo maa so kyerɛɛ Nyankopɔn no, fa kɔ ma wo nuabarima
no na kakyerɛ no sɛ ma ɔnnya adwene ntanta, mmom ɔnye nni,
na ne nyinaa, wɔbɛsa no yadeɛ seesei ara sɛwo bɛgye adi a.
151 Wo de w’akoma nyinaa gyedi? Hwɛ, afei, sɛ wo gyedi a, adeɛ
baako nawo bɛyɛ, ɛne sɛ, gye tomu koraa. Ɛyɛ nokorɛ?
152 Seesei wo ka sɛ, “Ɔrehwɛ saa, nkurɔfoɔ yi. Deɛ ɔreyɛ ne no,
ɔrehwɛ wɔn.” Wo hunu saa pii!
153 Mmomworentumi nhunu yei…Ɔbaa yi a ɔwɔ ha yi, foro bra
sei, ɔbaa, ɛha, ɔyarefoɔ no, nnipa korɔ a wo yɛ. Merenhwɛ no.
Wo gyedi sɛ Nyankopɔn bɛtumi ada wo haw adi akyerɛ me? Ma
wo nsa so, sɛ wo gyedi a, ɔbaa yi a wo wɔ ha yi, ɔbaa yi a wo
wɔ ha yi, ɔyarefoɔ no. Aha. Aha. Ɛyɛ nokorɛ, sɛ wo de w’akoma
nyinaa bɛgye adi a, saa ntehyeewa haw no rennteetee wo bio. Ɛyɛ
nokorɛ, kɔ fie na gyedi!…?…
154 Wannhwɛ no, Ɔhwɛe? Hwɛ, Ɔno…Wo deɛ hwɛ ɛfa ha,
anisoadehunu no wɔ hɔ ɛmfa ho ne deɛ ɛrekɔso. Amen!
Worentumi nhunu? Ɛwie pɛyɛ sɛdeɛNyankopɔn tumiwie pɛ!
155 Wo gyedi, saa ara? Ntehyeewa no bɛtumi afiri wo so, nso,
ɛrentumi? Wo gyedi sɛ ɛbɛyɛ saa? Ɛyɛ, kɔ ka kyerɛ Awurade Yesu
sɛ wo—wo gye No di.
156 Da bi wo de poma—ketewa bi na ɛbɛnante sɛ saa ɛpɔso
ahonhono yadeɛ no bubu wo a, mmom ɛrennkɔso nnyɛ wo saa.
Worennyɛ saa, wo ngyenni sɛ ɛte saa, wo gyedi? Wo gyedi sɛ wo
ho rebɛtɔwo?Kɔwo kwan, na YesuKristommawo ho ntɔwo.
157 Akoma yadeɛ kum nnipa, nanso ɛnsɛ sɛ ɛku wo. Wo gyedi
sɛ Nyankopɔn bɛsa wo yadeɛ, na wo ho ayɛ wo den? Kɔ na fa
w’akoma nyinaa gyedi, ka sɛ, “Me gye saa di nokorɛmu.”
158 Wo ka Brɔfo? Wo te Brɔfo ase? [Onuabarima Branham
hwehwɛ asekyerɛfoɔ—Ɔs.] (Obi mmra.) Aha, ɛyɛ. Wo bɛka deɛ
mɛka no akyerɛ no? Ka kyerɛ no sɛ sɛ ɔbɛgye adi a, yɛfono yadeɛ

no bɛfiri ne so. Ɔno—ɔno bɛgye adi? W’akyi haw no bɛfiri wo so,
nso, enti seesei wo bɛtumi akɔwo kwan na nya ayaresa.

Wo ho te sɛn?Wo gyedi? [Ɔka sɛ, “Aane, owura.”—Ɔs.]
159 Saa ɔbarima no a ɔde akyiri haw te hɔ no, a ɔrehwɛ me berɛ
a me kaa saa no. Ɔno nso bɛtumi anya ayaresa, nso, sɛ wo gyedi
a, owura. Ɛyɛ, owura.
160 Ɔbaa no a ɔte hɔ toa wo so no, wanya haw wɔ wo kɔn,
wonnyaae, ɔbaa? Wo gyedi sɛ Nyankopɔn bɛsa wo yadeɛ? Wo pɛ
sɛ wo de wo nsa to abarimaa ketewa no so ma ne kotodwe, na ne
ho bɛyɛ ne den, nso. Wo gyedi? Wo wɔ anidane, mmaa yadeɛ, wo
nni saa bio.Wo gyedie na saawo yadeɛ na amawasi pi.
161 Wo gye Yesu Kristo di, sɛ ɔte saa nnora, ɛnnɛ, ne daapem?
Ɛnneɛ mo mma yɛmfa yɛn nsa nto ɔfoforɔ so na yɛmmɔ gyedie
mpaeɛ yi, yɛn mu biara, mmɔ gyedie mpaeɛ.
162 Onyankopɔn dɔfoɔ, berɛ a Wo Soro Animpa akata yɛn so yi,
rehwɛ Wo sɛ worekeka wo ho wɔ atiefoɔ yi mu yi, resa ayarefoɔ
yadeɛ baabiara. Wo ne Onyankopɔn. Me bɔ mpaeɛ sɛ Wobɛsa
atiefoɔ yi nyinaa yadeɛ. Ma Nyankopɔn Home nhwie ngu wɔn
akoma mu foforɔ, na ma wɔn nhunu sɛ berɛ resa. Yɛwɔ ha berɛ
tiaa bi, afei yɛrebɛkɔ Ne nkyɛn Ɔno a yɛdɔ no no. Na ma seesei
ara N’Animpa mfa ayaresa mmrɛ obiara.
163 Yɛbu Satan fɔ, yɛbu ne nnwuma nyinaa fɔ. Wɔ Yesu Kristo
Din mu, Satan, firi nnipa no mu firi.
164 Mo a mobɛgye No adi seesei nyinaa, na mo agye mo ayaresa
ato mu no, mo nsɔre ngyina mo nan so, nka sɛ, “Meresɔre agyina
seesei ara agye m’ayaresa. Me gye saa di.” Ɛmfa ho sɛ deɛ wo
tebea teɛ, sɛ wo gyedi paa a, sɔre gyina wo nan so. Afei ma wo
nsa so, na ka sɛ, “Me daw’ase, Awurade Yesu, sɛ wasame yadeɛ.”
Onyankopɔn nka mo ho. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

